
د حساب ورځ
اعوذ بالله من الشیطْن الرجیم

بسم الله الرحمن الرحیم

إنَ الحمدَ لله، نحمدُهُ ونستعينُهُ ونستغفرُهُ, ونعوذُ بالله من شُرورِ أنفُسنا وسيِّئات أعمالنا ، من يهدهِ اللهُ فلا مُضل له، ومن يُضلِل فلاهادىَ له، وأشهد أن لا إله إلا اللهُ وحدهُ لا شريک له، وأشهد أنّ محمداً عبدُه ورسولُه ؛ امـّـابــعــد : 
وروڼو! د هجرت په درېیم قرن کي یوه عالم او صالح سړي چي نوم یې حارث بن اسد المحاسبي ؤ ژوند کاوه، دغه محاسبي د لوی او روښانه فکر خاوند ؤ، پر هغه سربېره د ډیرو  تألیفاتو او تصنیفاتو لیکونکی هم دی، د ده کتابونه تر اوسه په کتاب خانو او کتاب پلورنځیو کی موجود دي او خلک ډیری ډیری فایدې ځني تر لاسه کوي.

دغه سړي د خپل عصر د انسانانو په حرکاتو او تصرفاتو، په اقوالو او اعمالو کي دا ولیدل چي خلک د الله( د لاري څخه ډیر لیري سوي دي، خلک د مال یا مادیاتو په پیدا کولو کي تر داسي اندازې غرق سوي دي چي د خپل رب( سره هیڅ ارتباط او اتصال نه لري،د مادیاتو په طلب کي یې آخرت او د قیامت ورځ هېر کړي دي، نو ده څه وکړه؟

ده د دغه کار د اصلاح کولو دپاره یو ډیر عجیب فکر وکړی. 
ده یوه مدرسه جوړه کړه چي فقط د جمعې په ورځ د شاګردانو دپاره خلاصېدل، او د دغه مدرسې نوم یې (مدرسةُ التَخَیّل)  کښېښاوه، یعني: د خیال کولو یا تصور کولو مدرسه، 
د دغه مدرسې په شاګردانو کي د هر عمر انسانان موجود وه، نر او ښځي، لویان او کوچنیان موجود وه، دغه مدرسې څو صنفه درلودل.

حارث بن الاسد المحاسبي د دغه مدرسې شاګردان و مختلفو صنفو ته سره وېشلي وه، چي په هر صنف کي د شاګردانو د عمر او فکره سره موافق درس ورکول کېدی، اوس نو 
د دغه مدرسې درسونه څه شي وه؟ څرنګه چي دغه مدرسه د فکر کولو او تصور مدرسه وه نو هلته کتابونه نه درسېدل، بلکه فقط هغه حالات بیانېدل چي د قیامت په ورځ پېښیږي، هغه آیاتونه او هغه احادیث ور ته ویل کېدل چي په دغه باره او موضوع کي یې بیان کاوه، دغه آیاتونه او احادیث به یې په پوره تفصیل او تشریح سره ور ته بیانول او ور ته ویل به یې: 
تاسي دغه حالات په خپل چرت او خیال کي پر خپلو ځانو درګرځوی، تاسي دا فکر مه کوی چي زه دغه بیان در ته کوم، فقط دغه حالات اوره او داسي خیال کوه چي ته په دغه حال کي ولاړ یې او دغه حالات درته پېښ دي، او بیا به یې د درس په آخر کي ورته و ویل: څه شي دي په خیال کي در وګرځېدل؟ او څه نتیجې ته ورسېدې؟ څه شي وینې؟ ته اوس هلته په دغه سخته او شدیده ورځ کي د خپل رب( په حضور کي ولاړ یې څه حال دي دی او څه احساس کوې؟
نو اوس راسی چي موږ او تاسی هم نن د هغې مدرسې پر قِسم یوه د تصوّر او تَخَیّل مدرسه خلاصه کړو او په دغه مدرسه کي مو د نن ورځي درس په کوم نامه سره یادیږي؟ د نن ورځي درس مو( د حساب ورځ ) په نامه سره یادیږي.

خو زه نه غواړم چي زه خبري کوم او ته یې اورې، یا! بلکه زه غواړم چي ته دي خپل فکر او عقل، خپل ذهن او دماغ لوی او پراخه کړې، داسي فکر او خیال کوه چي ته اوس هلته موجود او په هغه حالت کی یې کوم چی دغه اوس یې موږ  اورو، او زه به هم تر خپله وسه دا کوښښ وکړم چي داسی یو عکس او تصویر درته جوړ کړم لکه ته چي واقعاً د قیامت په ورځ هلته د حساب ورکولو دپاره ولاړ یې.او بیا به وګورو چي دغه زموږ د نن ورځي د درس اهمیت او نتیجه به څه وي؟
 وایي: حارث بن الاسد المحاسبي چي دغه خپل فکر عملي کړی، په خپل عصر او زمانه کي یې په زر هاوو زر هاوو مسلمانان د دنیا او مادیاتو د غوټه کېدلو څخه د الله( وقُرب او اتصال بالله ته ور نقل کړل او د خلکو سره ډیرو مفاهیمو او اهدافو تغیر وکړی، کوم وخت چي د قیامت ورځ معلومه سي، کوم وخت چي د حساب ورځ زموږ په حضور کي مجسده سي دغه اوسنۍ دنیا زموږ په سترګو کي ډیره کوچنۍ او خواره ګرځي. 
وروڼو! زما مقصد دا نه دی چي زه تاسي وبېروم، یا! هیڅکله داسي نه ده بلکه زما مقصد دا دی چي حقیقت او واقعیت ستاسي په حضور کي درته کښېږدم، خو دا دي هم درته معلومه وي چي د قیامت په ورځ یواځي دردونه او عذابونه نه دي بلکه هلته ډیر خواږه او خوشاله کونکي حقیقتونه هم سته چي ته یې اورې د خوشالیه څخه به خاندې، که ته داسي فکر وکړې چي زه اوس د قیامت او د حساب پر میدان ولاړ یم او دغه حقایق واورې ته به د ځانه سره و وایې: والله دا ډیر ښه او ښایسته شیان دي، او هغه بل شکل چي بیا اورې ته به وایې چي دا خو انشاء الله زما دپاره نه دي، بلکه دا د نا فرمانو او د هغو کسانو دپاره دي چي د الله( د عبادت څخه لیري وي. 
راسی چي موږ هم نن ورځ د حارث تقلید وکړو، لکه څرنګه چي ده په زرهاوو نفر د الله( ولاري ته ور واړول او د هغو په سترګو کي د دنیا مفاهیمو تغیر وکړی، ممکن زموږ سره هم دغه حالت پېښ سي، نو راسی چي موږ هم درس واورو او په ځان کي تغیر راولو. 
اوس داسي فکر مه کوه چي موږ د درس په مجلس کي ناست یو یا درس اورو، او نه زه معلم یا نصیحت کونکی یم، بلکه زه هم ستاسي سره ناست یم او ستاسي پر قسم دغه حالات په خپل فکر او خیال کي را ګرځوم، موږ ټول نن د یوې مدرسې شاګردان یو زه هم تاسي غوندي یو نفر یم او دغه حالات چي بیانیږي په خپل چرت او خیال کي د هغو تصور کوم.
دغه اوس موږ ټول د حارث بن الاسد المحاسبي( سره یو او هغه موږ ته د قیامت یا د حساب د ورځي بیان کوي، اوس نو خپل فکر او دماغ متوجه کړه.

 د قیامت د ورځي شروع په څه شي سره کیږي؟ 
الله( د سورة الزمر په 68 نمبر آیات کي فرمایي: 
﴿(((((((( ((( (((((((( (((((((( ((( ((( ((((((((((((( ((((( ((( (((((((( (((( ((( (((((( (((( ﴾       او پو به کړل سي د صور په شپېلۍ کي پس بېهوښه یا مړه به سي هر هغه څوک چي په آسمانو کي دي او هر هغه څوک چي په مځکه کي دي، بېله هغو کسانو څخه چي الله( د هغو 
د نه وژلو اراده و فرمايي.

﴿ (((( (((((( ((((( (((((((( ((((((( (((( ((((((( (((((((((( (((( ﴾. الزمر: 68)  

بيابه بل وار په هغه صور کي و پوکل سي پس یو دم به دغه خلک چي مړه وه ټول په انتظار ولاړ وي چي څه را سره کیږي.

په تلاوت سوي آیات شریف کي دوه ځله د صور یا د شپېلۍ پوکل ذکر سوي دي، چي په اولو پوکلو سره ټول ژوندي مخلوقات مړه کیږي او په دوهم پوکلو سره به ټول اروحونه بیرته د بدنو وطرف ته راځي.

 دغه دوهم پوکل چي ټول مړه سوي مخلوقات په راژوندي کیږي زموږ  د درس موضوع او مقصد دي، موږ نن ورځ یواځي د حساب د ورځي بیان کوو، هو د حارث المحاسبي په مدرسه کي د مرګ د وخته څخه بیا د جنت او دوږخ تر رسېدلو پوري بیان کېدی، خو موږ د وخت د مراعت په سبب فقط د حساب د وخت بیان کوو.

الله( د سورة یْس په 51 نمبر آیات کي فرمايي:

﴿  (((((((( ((( (((((((( ((((((( ((( ((((( ((((((((((( (((((( ((((((((( (((((((((( (((( ﴾

او بیا به په صور کي پوه کړل سي پس نا څاپه به دوی د قبرو څخه د خپل رب وطرف ته ځغلي.

یعني: کوم وخت چي دوهم وار په صور یا شپېلۍ کي پوه کړل سي نو ټول مخلوقات به ژوندي کیږي او د خپلو قبرو څخه به را پورته کيږي او ملايکې به په ډېره چابکي او چالاکي سره دوی په پوري وهلو د محشر د میدان وطرف ته ور ولي، چي موږ او تاسي به هم په دغه را ژوندي سوو مخلوقاتو کي یو.    
اوس دا دی د وهم وار په صور کي پوه کړل سوه، ته فکر وکړه پر خپل ځان یې فرض کړه فقط د شپېلۍ د پوکلو سره ستا خاوري سره یو ځای کیږي، ته سره راټولېږې، هډوکي دي سره مښلي، بدن دي جوړ سي،ویني دي په رګو کي بهیږي، عقل دي سر ته راسي، سترګي دي خلاصي سي. 
هو دا صحي ده چي ته د زرو زرو کلو راهیسي خاوري وې مګر الله(  د سورة الأنبیاء په 104 نمبر آیات کي فرمایي:
﴿ ((((( (((((((((( (((((( (((((( (((((((((( ( ((((((( (((((((((( ( ((((( ((((( (((((((((( ((((( ﴾ 
یعني: لکه څرنګه چي موږ د نېست او عدم څخه د دغه عالم د اول پیدا
کولو شروع کړې وه، اوس به يې بيا اعاده وکړو او دغه مړي به ټول ژوندي کړو، دغه بیا را ژوندي کول پر موږ وعده ده، بېشکه چي موږ د هغه کار کونکي یو چي موږ یې وعده کړې ده.

ښه دا دی سره را ټول سوې، فقط د صور د شپېلۍ په آواز خاوري سره را ټوليږي، ته فکر وکړه دا څنګه نفخه یا پوکل دي؟ ته د مځکي خاوره وې د شپېلۍ ږغ بني آدم در څخه جوړ کړی، پسله هغه څخه چي د زرهاوو کلو راهیسي سره پاشلی او خاوري وې، اوس ستا قبر د دغه شپېلۍ د آواز د هول او تاثیرڅخه سره چوي، د دغه شپېلۍ عرض یا بر لکه د مځکي او آسمانو عرض دونه دی.

 ته فکر وکړه ځان د دې دنیا څخه وتلی وبوله دنیا هېره کړه ته د قبره څخه په خاورو لړلی راپورته سوې، سترګي او غوږونه، مخ او بدن دي په خاورو لړلي دي، په زر هاوو کلونه خاوري وې اوس بني آدم سوې، لڅ بدن او لڅي پښې یې، اوبه نسته چي ځان په پرېمنځې، ته په دغه سخت او شدید حالت کي یې او د محشر پر میدان د الله(  په حضور کي ولاړ یې، ستا په مخ کي حساب دی، په دغه وخت کي به څه وایې؟ یوازي ته نه بلکه ټول خلک یوه کلمه یا یوه جمله وایي: نفسي نفسي، نن هیڅوک نه غواړم فقط زه د خپل ځان په فکر کي یم، ته فکر وکړه د ملیاردو نه بلکه د بلیاردو انسانانو آوازونه دي، ستا پر شا وخوا چي ولاړ دي د ټولو څخه دغه یوه جمله اورې، ټول وایي: نفسي نفسي، نفسي نفسي، نن ورځ زه بېله خپله ځانه څخه بل هیڅوک نه غواړم، ښه د دغه قبریا هدیرې څخه چي ته را ووتې بل څوک هم در سره را ووتل؟ هو، پلار، مور، وروڼه، اقرباء، دوستان، ستا په یاد دي چي دوی مړه سول تا څونه پسي ژړل، او دا دي غوښتل چي ته د دوی سره و وینې یا ور سره و اوسېږې که څه هم د یوې لحظې دپاره وي، اوس پسله زرهاوو کلو څخه هغه در سره ولاړ دي، معلومه خبره ده چي د ډیره شوقه یو د بل سره په غېږ کي نیسی، یو د بل سره مچوی، خوشالۍ سره کوی، یا! هیڅکله دا سي نه ده: الله( د دغه ورځي په باره کي په سورة عبس کي فرمايي:

﴿ (((((( (((((( (((((((((( (((( ((((((( (((( (((((((((( ((((((((( (((( (((((((((((((( ((((((((( (((( ((((((( (((((((( ((((((((( (((((((((( (((((( ((((((((( (((( ﴾ 
یعني: هغه ورځ چي سړﺉ به له خپله وروره، له خپلي مور او خپله پلاره، له خپلي ښځي او له خپلو زامنو څخه تښتي، د دغو کسانو څخه به هر سړي لره په دغه ورځ کي یو حال وي چي د نورو د حاله څخه یې بې پروا ګرځوي. 
دا داسي ورځ ده چي هر څوک به د خپل ځان په فکر کي وي، هیڅ دوست او قریب به د هغه بل په فکر کي نه وي، بلکه د دې بیري څخه چي بل څوک زما نېکۍ را څخه وانخلي یا د خپل حق غوښتنه ونه کړي یو د بل څخه به تښتي.

  اوس نو ته د خپل ځان په باره کي فکر وکړه: ته به په دغه ورځ د خپله پلاره څخه ځغلې، حال دا چي ستا به یادېدلای ویلای به دي چي ما د زرو کلو څخه نه دی لیدلی اوس مي یادیږي، ته به په دغه ورځ د خپلي مور څخه ځغلې، د خپل اولاد څخه به ځغلې، د خپلي ښځي څخه به ځغلې، یواځي دا نه چي ته به ځني ځغلې بلکه ټول یو د بل څخه ځغلي، لکه نه چي سره پیژني او نه به پوهیږي چي چیري ځي، خو ټول دغه یوه جمله وایي: نفسي نفسي، نفسي نفسي، ته د ځان په باره کي فکر وکړه بې هدفه او بې مقصده به ځغلې، خپله ښځه او خپل اولاد ولي پرېږدې؟ په دې هم نه پوهېږې چي ولي یې پرېږدم بیرېږې او ځغلې، ځغلې خو نه پوهېږې چي چیري ځي، نه غواړې چي د چا سره مخامخ سې یا څوک دي ودروي ځغلې او بس. 
شاید ته د دغه حالته څخه وبېرېدې، خو زه درته وایم یا، داسي هم نه ده چي د قیامت او حساب ورځ ټوله بېره ده، تاسي راسی چي هغه بل د خوشالۍ طرف ته هم وګورو، هو، ځیني کورنۍ به په دغه بېره او وحشت کي یو د بل څخه ځغلي، مګر هلته نوري کورنۍ هم سته چي هیڅ نه بېریږي او نه دغه حالت ور ته پېښیږي، هغه آیات شریف واوره کوم چي الله( په سورة الزُخرُف کي فرمايي:
﴿ (((((((((( (((((((((( (((((((((( (((((((( (((((( (((( ((((((((((((( (((( (67) 
یعني: هغه کسان چي په دنیا کي په کفر او ګنهو کي سره یاران او آشنایان وه، د قیامت په ورځ به ځيني د ځينو نورو دښمنان وي، بېله متقیانو څخه. 
که یوه کورنۍ په دنیا کي متقي او پرهېزګاره وي هغو ته هیڅکله دغه حال نه پېښیږي.

 هغه کسان چي دوستي او محبت یې د الله( دپاره وي هغه به هغسي دوستان او محبان سره پاته وي، نه به یو د بل څخه تښتی او نه به سره بېزاره وي.

هغه چي انسان له خپله وروره، له خپلي مور او خپله پلاره، له خپلي ښځي او له خپلو اولادو څخه تښتي، دا ټوله نافرمانه انسانان اوکافران دي، مګر که څوک دلته په دنیا کي د الله(  په عبادت کي سره ملګري او دوستان وي، هغو به یو تر بل لاسونه سره نیولي وي او په خوشالي سره به د حساب میدان ته رهي وي، اوس نو ستا خوښه ده چي په دغه ورځ څنګه او پر څه قسم راتګ غواړې؟ غواړې چي د هغو کسانو څخه سې چی ځغلي او وایي نفسي نفسي؟ او که غواړې چی د هغو کسانو څخه سې چي ټوله کورنۍ یو ځای سره را رهي وي تر لاسو یې سره نیولي وي او هغه کسان ور سره وي چي لِله او في الله یې محبت سره درلودی، ځیني بد بخته کسان به وايي: کشکي مي په دنیا کي د یوې ښځي یا یوه ځوان سره نا جایزه تعلقات نه درلودلای، هو، په دنیا کي تا په هغه پسي ځغستل او نن ورځ د هغه څخه ځغلې، خو د قیامت د ورځي ځغستا غمجنه او دردونکې ده، ته فکر وکړه چی آیا د قیامت په ورځ په دغه بېره او دغه  وارخطايي کي ځغستلای سې؟ د ځغستا قدرت درپکښي پاته دی؟ 
یا داسي فکر وکړه چي تا په دنیا کي پر خپلو شهواتو او خواهشاتو صبر کړی دی او نن دي د خپل مور او پلار، اولادو او کورنۍ سره تر لاس نیولي دي او را رهي سوی یې، ته فکر وکړه د قیامت په ورځ داسي کورنۍ هم سته چي ټول به سره یو ځای وي، خو بيا هم داسي کېدلای سي چي په دغه کورنۍ کي یو ځوان یا یوه پېغله د دوی څخه سرکښه وه، نن به ټوله کورنۍ سره یو ځای وي خو دغه ځوان یا پېغله به یواځي ځغلي، اوس نو ته و وایه غواړې چي د کومي ډلي څخه سې او د حشر و میدان ته څنګه ورسې، ښه فکر وکړه دغه منظر او حالت ته ښه متوجه سه، دا سي یې وبوله چي ته پکښي ولاړ یې او په خپلو سترګو یې وینې؟

اوس موږ د محشر پر مځکه ولاړ یو، ته فکر وکړه چي هلته څونه رش، ازدحام او بیروبار دی؟ په میلیارو میلیارو نه بلکه په بلیارو بیلیارو انسانان سره را ټول سوي دي او ولاړ دي.

 د محشر مځکه څنګه مځکه ده؟ رسول الله( یې حال راته وایي او فرمایي: 
ارضٌ بیضاء. سپینه مځکه ده ( زراعت پکښی نسته) عفراء(خاورنه مځکه ده) هغه دي نه وه بس چي د خاورو څخه راغلې؟ دلته هم ټوله خاوري دي، لا مَعلَمَ لَها، هیڅ درخته نسته چي و سایې ته یې کښېنې نه څا سته چي اوبه یې وڅښې، نه ډبره سته چي تر شا یې پټ سې، لا معلم لها، ټول پاک صاف، ښوﺉ میدان دی هیڅ علامه پکښي نسته. 
﴿ ((((((((((( (( ((((((((﴾ ابراهیم :21)  
الله( ته به دوی ټول ښکاره سي. 

یوازي دا نه چي د دوی بدنونه ښکاره سول، بلکه هغه د دوی دننه د زړو حال هم ښکاره او پر میدان سو، ټول فضیحت او رسوایي ده، ټول شیان ښکاره دي، دغه حِقد، حسد او عناد چي نن ورځ په زړو کي دی دغه هم ښکاره او پر میدان دی ستا پر تندي لیکلي دي حقود، هغه غدر او خیانت چي تا په دنیا کي کړی ؤ د هغه غدر بیرغ در سره دی او پر لیکلي دي دا د فلاني غدر دی، که دي د خپلي ښځي سره خیانت کړی وي د دغه خیانت بیرغ به در سره وي، که ښځي د خپل خاوند سره خیانت کړی وي د هغه خیانت بیرغ به ور سره وي او هغه خیانت به یې پر لیکلی وي ، په دکانداري کي دي غدر او خیانت کړی ؤ د دغه غدر بیرغ به در سره وي، د هر غادر او خاین، د هر چمبازه او ډوکه والا د غدر بیرغ به لوړ ولاړ وي او هغه د ده غدر به پر لیکلی وي.

﴿ ((((((((((( (( ((((((((﴾ 
اوس دي د محشر په ورځ کي فکر وکړی؟ ټول انسانان به لڅ او پر یوه صاف میدان په بېره او وارخطايي کي ولاړ وي، یا خو داسي فکر وکړه چی دلته په دنیا کي دي په پټه او ښکاره د الله( اطاعت کړی دی، د هغه په سبب د محشر پر میدان سر لوړی او کامیابه ولاړ یې، دا د هغه ښو اخلاقو او د هغه کومکو نتیجه ده چي د ضعیفه او محتاجه انسانانو سره کړي وه، دا د هغه زکات نتیجه ده چي په صدق او اخلاص سره دي د الله( دپاره پوره او کامل ورکاوه، دا هغه روژې او هغه تراویح دي چي دېرش ورځي دي پرله پسې آداء کولې. 

د قیامت ورځ ټوله بېره او خوف نه دی، مګر خبره دا ده چی ته د حساب د ورځي دپاره تیاري او آمادګي لرې؟ که ته د قیامت د ورځي فکر وکړې ډیر هغه ګنهونه به پرېږدې کوم چي نن ورځ ته په اخته او مبتلاء یې. 

اوس ته د محشر پر میدان ولاړ یې او ټول انسانان یوه جمله وایي: نفسي نفسي، ته فکر وکړه دا به څونه آوازونه وی او په کومه اندازه کي به بېره وي، ته پوهېږې چي ته به څونه او تر څه وخته هلته ولاړ یې؟ رسول الله( فرمایي: 
﴿کیف بکم (یعني: اې مسکینانو څه حال به مو وي ؟) اذا جمعَکم ربّکم خمسین الفَ سنه لاتأ کلون اکله ولا تشربون شَربه حُفاةً عُراةًً غُرلاً فی یومٍ کان مقدارُهُ خمسین الف سنه﴾. 
یعني: څه حال به مو وي چي ستاسي رب پنځوس زره کاله تاسي سره یو ځای کي او ومو دروي هلته به خواړه نه وی هلته به د څښلو اوبه نه وي، لڅ بدنونه، لڅي پښې او ناسنته به یاست.

 وروره او خوري! ته د پنځوسو زرو  کلو د ولاړي فکر وکړه، ستونی به دي د تندي څخه وچ کلک او ټک ټک وي، مګر نه مرې ځکه هلته مرګ نسته، قریبه ده چی نس دي د لوږي څخه ټک ټک سي خو بیا هم مرګ نسته، پښې دي د درېدلو طاقت نه لري خو ولاړ به یې، د قیامت ورځی ته ځکه د قیامت ورځ ویل کیږي چي اول تر آخره ولاړ یې، هلته ناسته نسته، پنځوس زره کاله به ولاړ یې، څوک د دغه حال طاقت او تحمل لري؟ د خپل ځان په باره کی فکر وکړه د دغه حال توان او طاقت لرې؟ خامخا د دغه حالاتو په بیانولو بېرېدلی یې خو د رسول الله( هغه قول هم واوره چي فرمایي: 
﴿وانها لتمر علی المؤمن کرکعتین خفیفتین یصلي هما﴾. 
خو دغه اوږده ورځ پر مومن مسلمان داسي تېریږي لکه دوه رکعاته لمونځ چي کوي، هغه دوه اوږده رکعتونه نه بلکه داسي کوتاه او سپک رکعتونه لکه په یوه کي چي (((( ((((((( ((((((( ((((((((((  و وایې او په بل کي (((( ((((((( ((((((( (((((((( و وایې، بس په دغونه وخت کي دي حساب خلاص سو جنت ته ځه.

 سبحان الله! دا څونه فرق دی پر یو چا پنځوس زره کاله، او پر بل چا د دوه رکعاته لمانځه پر اندازه، خو د دغه ورځي کوچنیوالی او لنډوالی د هغه چا دپاره دی چي عمر يې د الله( په طاعت او عبادت کي تېر کړی وي، اول خو ګناه نه کوي او که بیا چیري یوه ګناه ځني پېښه سي په هغه وخت او ساعت کي پر پښېمانه وي او د خپل رب( څخه بخښنه او مغفرت غواړي، اوس نو ستا خوښه ده کوم حال د ځان دپاره اختیاروې؟ ته پوهېږې چي هلته به څونه افسوس او ارمان کوې، په خپلو ګوتو او لاسو به د غم او حسرته څخه غاښونه لګوې او وایې به: کشکي زه مومن او د ښه عمل خاوند وای. 
وروڼو! تاسي ښه فکر وکړی تاسي ټول اورېدونکي یا به د هغو کسانو څخه یاست چي پنځوس زره کاله به ولاړ یاست، یا به د هغو کسانو څخه یاست چي دغه اوږده ورځ به د دوورکعتو د لمانځه پر اندازه پر تېریږي، اوس نو ته و وایه د څو کلو درېدلو توان او طاقت لرې؟ 60 کاله درېدلای سې؟ شپېته کاله د انسان عمر دی، پنځه سوه کاله؟ زر کاله؟ او که د پنځوسو زرو کلو د درېدلو طاقت لرې؟ ولی دومره موده درېږې تا څه کړي دي؟ لږ پر ځان ورحمېږه خپل عمر عبث او بېهوده مه تېروه، لمنځونه کوه مساجدو ته ځه، خلک مه آزاروه، حرام مه خوره، ته ولي پنځوس زره کاله درېږې؟ لږ د ځانه سره فکر وکړه غواړې چي پنځوس زره کاله ودرېږې؟ که د دوو رکعتو د لمانځه پر اندازه؟ 

اوبیا کشکي ته په راحت کي ولاړ وای، لڅي پښې او لڅ بدن، وږی تږی او په لمر کي به ولاړ یې رسول الله( فرمايي: 
﴿ یُحشَرُ الناسُ یومَ القیامه حفاةً، عراةً، غُرلاً﴾. 
یعني: انسانان د قیامت په ورځ لڅ بدنونه لڅي پښې او نا سنته را پورته کیږي، او بیا یې د الله( دغه قول تلاوت کړی چي فرمايي: 
﴿کما بدأنا اوّل خلقٍ نُعیدُهُ﴾ الأنبياء:104) 
حضرت عائشې( و ویل: یا رسول الله! دا چي نر او ښځي لڅ را پورته کیږو نو ځيني به و ځینو نورو ته نه ګوري؟ رسول الله( وفرمایل: یا عایشه! حال تر دې ډیر سخت دی چي څوک دي و چا ته وګوري، ټول به دغه نارې وهي چي نفسي نفسي.

ته فکر وکړه پنځوس زره کاله بېله خوړو او بېله اوبو په بېره او زحمت کي ولاړ یې، یواځي ته نه یې بلکه په میلیارو او بیلیارو انسانان د محشر پر میدان په داسي حال کي ولاړ دي لکه ټول چي تر غاړه نیول سوي او خپه سوي وي، پام کوه چي دا فکر ونکړې چي د محشر میدان به یو پراخه مځکه او میدان وي، یا، بلکه د محشر میدان یوه تنګه مځکه ده چي انسانان به یو د بله سره  مښتي او تخته ولاړ وي، آهونه او دردونه به وي خوارۍ او زحمتونه به وي، فکر وکړه څوک دغه حال زغملای سي؟ 

اوس راسه و هغو کسانو ته وګوره چي ستا پر شاوخوا او ستا څنګ ته ولاړ دي، یو نفر به 
و وینې چي په دنیا کي یې سترګي روغي او اوس ړوند دی، بل نفر به و وینې چي په دنیا کي ړوند ؤ او اوس یې سترګي روغي دي، ته به په تعجب کي سې چي دوی ته څه پېښه ده؟ خو الله( د سورة طْهْ په 124 نمبر آیات کي فرمايي:
﴿ (((((( (((((((( ((( ((((((( (((((( ((((( ((((((((( (((((( ((((((((((((( (((((( ((((((((((((( (((((((( ((((( ﴾  
یعني: هر چا چي زما د ذکره زما د پند او نصیحت څخه مخ وګرځاوه هغه لره په دنیا کي تنګ ژوند دی، او د قیامت په ورځ به يې ړوند را وپاڅوو.
هغه انسان چي د الله( د یاد او ذکره څخه غافل وي، لمونځ او عبادت ځني پاته وي، فقط د فاني دنیا ژوند او د پیسو ټولول د ده هدف او مقصد وي، د هغه ژوند به تریخ او تنګ کړل سي، که څه هم په ښکاره د ده سره ډېر مال او دولت، د عیش او عشرت سامان لیدل کیږي خو په زړه کي یې په زرهاوو اندېښنې او نا آرامۍ موجودي وي، حتْی د آخرت په ورځ به هم ړوند را پاڅول کیږي،نو به دغه ړوند سړﺉ وايي:

﴿ ((((( ((((( (((( (((((((((((( (((((((( (((((( ((((( (((((((( ((((( ﴾   
دغه ړوند کافر به و وايي: زما ربه! زه دي ولي ړوند را وپاڅولم؟ حال دا چي زه په دنیا کي بینا او لیدونکی وم. 
الهي زه شئ نه وینم دغه بېره او وارخطايي مي بس نه وه چي ړوند دي هم راپورته کړم؟ الله( به د دوی په جواب کي وفرمايي:

﴿((((( ((((((((( (((((((( ((((((((((( (((((((((((( ( ((((((((((( (((((((((( ((((((( ((((( ﴾

الله( به و فرمايي: هو، همداسي وه لکه دغه ته چي وايې، خو تا ته زموږ آیاتونه درغلل او تا هغه هېر کړل (عمل دي نه په کاوه)  همدارنګه به ته هم نن ورځ هېر کړل سې په دغه عذاب کي به پاته یې.

او هر هغه څوک چي په دنیا کي ړوند او په سترګو معذوره وي، خو په عین حال کي امر منونکی مسلمان وي هغه به د قیامت په ورځ بینا او لیدونکی وي.
راسی چي په دغه راپاڅول سوو خلکو کي بل قسم خلک هم و وینو، هلته به یوه ډله خلک وي چي سپاره به وي، ټول خلک ولاړ دي خو ځیني يې سپاره دي، پر څه شي سپاره دي؟ نه یم خبر خو سپاره او په راحت دي، رسول الله( فرمايي: د قیامت په ورځ خلک پر درې قسمه راپورته کیږي، یو قسم به یې پیاده وي، یو قسم به يې سپاره وي او یو قسم به يې پر مخانو ځي، اصحاب کرامو پوښتنه وکړل چي یا رسول الله! څنګه به پر مخانو ځي؟ 
رسول الله( و فرمایل: هو، هغه څوک چي دوی یې پر پښو رهي کړي دي کولای سي چي پر مخانو یې رهي کړي. (الترمذي و احمد). 
او بیا یې د الله( دغه قول تلاوت کړی چي فرمايي:
﴿ (((((((((((((( (((((( ((((((((((((( (((((( ((((((((((( ((((((( ((((((((( ((((((( ( ((((((((((( (((((((( ( ((((((( (((((( ((((((((((( (((((((( (((( ﴾ الإسراء: 97 )  
ژباړه: موږ به د قیامت په ورځ کفار په داسي حال کي حشر او سره یو ځای کړو چي پر خپلو مخانو به نسکور تلونکي وي، ړانده، ګونګیان او کاڼه به وي، د دوی ځای به دوږخ وي، هرکله چي د دوږخ لمبې کمزوره او پر مړکېدلو سي موږ به نور تېز اور ور زیات کړو. 

اوس نو ته فکر وکړه چي ته به پر څه قسم هلته راسې؟ سپور به یې که پر پښو؟ سپور یې، ولي سپور یې تا په دنیا کي څه کول چي نن ورځ سپور یې؟ لمنځونه دي کول روژې دي نیولې ځان دي د حرام خوړلو څخه ساتی نور مسلمانان دي نه آزارول، ظلم او زیاتي دي نه کول، د الله( په طاعت او عبادت کي صادق او مخلص وې. 

مګر که بیا چیري پیاده او پر پښو وې نو ولي پیاده یې؟ ته خو هغه څوک یې چي لمنځونه او عبادتونه دي کول مګر افسوس سل افسوس په خپلو اعمالو کي مخلص او صادق نه وې، په مسجد کي یو شئ دباندي بل شئ وې، یا دا چي نسکور پر مخ رهي یې العیاذ بالله.

راسه چي اوس په دغه را پاڅول سوو خلکو کي یو بل شکل انسانان هم و وینو، 
رسول الله( فرمايي:
﴿ یُحشَرُ المُتکبّرونَ یومَ القِیامةِ أمثالَ الذّرِّ  فی صُوَرِ الرِّجالِ یَغشاهُمُ الذّلّ من کُلِّ مکانٍ﴾. (رواه مسلم) 

د قیامت په ورځ به کبر کونکي انسانان د انسان پر شکل او د میږي پر اندازه را پاڅول کیږي، چي د هر ځای او هر طرف څخه به ذلت پر راګرځېدلی وي.

  هر کبرجن انسان که نارینه وي که ښځه د مېږي پر اندازه به کوچنی وي، شکل به یې هغه خپل شکل وي، هغه خپل عقل، هغه خپل ادراک، هغه خپل احساس به یې وي، مګر د مېږي پر اندازه به کوچنی وي او خلک به یې تر پښو لاندي کوي.

هر هغه څوک چي په دنیا کي پر خپله ښځه کبر کوي په وهلو او خبرو یې ذلیله کوي، یا پر دوستانو او آشنایانو د پیسو د درلودلو په سبب لويي کوي، د قیامت په ورځ به د میږي پر اندازه کوچنی وي، هره ښځه چي پر خپل نوکر او  مزدور یا همزولانو او همسایګانو، یا بنو او مږندو کبر او لويي کوي په لغازو او تانو یې شرموي هغه به د قیامت په ورځ د میږي پر اندازه کوچنۍ وي او تر پښو به لاندي کیږي، هو، هر نارینه او هره ښځه چي پر خلکو د پیسو، موټر،کور، دکان او تجارت په سبب فخر کوي او په خپلو مادي امکانیاتو یا د پیسو په ډېروالي مغروره وي، هغه به د قیامت په ورځ د میږي پر اندازه کوچني وي او تر پښو به لاندي کیږي، د کبر او فخره څخه لیري ګرځی که نه د قیامت د ورځي ذلت درپه یاد کړی.

اوس د دغه را پاڅول سوو خلکو یوه بله ډله هم و وینی چي هغه د مجرمانو ډله ده، دا هغه کسان دي چي په مځکه کي یې فساد نشر کړی دی، دولت او د دولت اداره یې فاسده کړې ده، هغه چي خپل ملګري او آشنایان یې فاسد کړي دي د نشو او ګنهو لاري یې ور ښوولي دي، هغه چي خپلو ملګرو ته یې داسي لاري چاري ور ښوولې چي وګنهو ته څنګه رسېدلای سی، قتل او غلا، زنا او فحشا څنګه کولای سی، دغه څوک یواځي دا نه چي ګنهکاره دی بلکه د ګناه کولو سره سره مجرم هم دی، هغه پېغله چي وخپلي ملګري ته د ګناه کولو لاري چاري ور ښيي، د ځوانانو سره د غیر شرعي ملګرتیا طریقې ور ښيي، هغه څوک چي د نورو انسانانو په باره کي جُرم کوي د خپل مور او پلار په حقوقو کي جرم او خیانت کوي، الله( د دغو کسانو په باره کي د سورة ابراهیم په 49 او 50 نمبر آیاتو کي فرمايي:
﴿ ((((((( ((((((((((((((( (((((((((( ((((((((((( ((( ((((((((((( (((( ﴾ 
یعني: او ته به د قیامت په ورځ دغه مجرمان ګنهکاران و وینې چي یو له بل سره به په ځنځیرانو یا زولنو تړل سوي وي.  
﴿ ((((((((((((( (((( ((((((((( (((((((((( ((((((((((( (((((((( (((( ﴾   

د دوی کمیسونه به له ګوګړو یا هغه بد بویه تیلو (ډامبرو)څخه وي او د دوی مخان به د دوږخ اور ور پټ کړي.

مجرمانو ته به ګورې چي یو د بل سره به د اوسپني په ځنځیرانو تړل سوي وي، فکر وکړه آیا زموږ او ستاسي څخه به هم یو څوک په دغه تړل سوو کسانو کي وي  چي لباس به یې هم د ډامبر یا داسي بدبویه تیلو څخه وي چي اور ور نژدې سي لمبې پر بلي سي؟ 
العیاذ بالله، ته فکر وکړه پر مجرمانو به د قیامت په ورځ پنځوس زره کاله اور بل وي، تر اوسه د دوږخ په اور کي نه دي اچول سوی دا فقط د حساب دپاره ولاړه ده او تر اوسه لا حساب هم نه دی شروع سوی، اوس دي د دغه راپاڅول سوو خلکو ځيني قِسمونه ولیدل؟

راسی اوس د راپورته سوو خلکو څخه یوه بله ډله هم و وینو، ځيني کسان به و وینې چي د مخ او لاسو څخه یې نور پورته کیږي او شاوخوا یې روښانه کړې وي، 
د سپوږمۍ روښنايي خو دي لیدلې ده چي څنګه مځکه روښانه کوي د قیامت په ورځ به هم ځیني کسان دغسي منور او روښانه وي چي راسته طرف ته  حرکت وکړي هغه طرف به روښانه کړي چي چپه طرف ته حرکت وکړي هغه طرف به روښانه کړي الله( د سورة الحدید په (12) نمبر آیات کي فرمايي:

﴿ (((((( ((((( ((((((((((((((( ((((((((((((((((( (((((((( (((((((( (((((( ((((((((((( (((((((((((((((( ((((((((((( (((((((((( ((((((( ((((((( ((( ((((((((( ((((((((((( (((((((((( (((((( ( ((((((( (((( (((((((((( ((((((((((( (((( ﴾ 

اې محمده!( هغه د قیامت ورځ یاد کړه چي ته به نارینه مومنان او مومناني ښځي وینې چي تګ به کوي د دوی نور او روښنايي د دوی په مخ کي او د دوی راسته طرف ته، او دوی ته به و ویل سي چي نن ورځ تاسي لره د داسي جنت د ننوتلو زېری دی چي تر درختو او بنګلو لاندي یې ولې بهیږي، تل به وي دوی په هغو کي، دغه ده هغه ډېره لو کامیابي.
وروڼو او خویندو! د قیامت د ورځي د راپاڅېدلو دغه قِسم قِسم حالات مو واورېدل اوس نو هر یو د خپله ځانه سره ښه فکر وکړی چي د قیامت په ورځ به په کوم حال کي یو؟ او پرڅه قسم به راپاڅول کیږو؟ آیا د مېږیانو پر اندازه به یو؟ آیا پر مخانو به ځو؟ آيا پنځوس زره کاله به ولاړ یو؟ آیا د قَطِران کالي به مو اغوستي وي او پر بدن به مو اور بل وي؟ او که به سپاره د دوو سپکو رکعتو لمانځه پر اندازه ولاړ یو؟ یا، انشاءالله تعالْی موږ به د دوو رکعتو لمانځه پر اندازه ولاړ یو ځکه موږ مسلمانان او د ګنهو څخه بېزاره یو، کبر او حسد نه کوو، که بیا چیري یو وخت په خطا کي ګناه راڅخه وسي فوراً پر هغه خپله ګناه پښېمانه یو او خپل رب( ته توبه باسو او ښو کارو ته رجوع کوو، هیڅکله پر ظلم او ناروا کارو ټينګار نه کوو. 
په دغه وخت کي چي خلک پر دغه مختلفو شکلو د قبرو څخه را پورته سول یو بل نوی کار شروع کیږي، هغه دا چي لمر په کراره کراره زموږ وسرو ته را نژدې کیږي، سبحان الله! هغه تېر تکلیفونه لا نه وه بس چي اوس لمر هم را نژدې کیږي او ګرمي جوړیږي؟ 
هو، لمر را نژدې کیږي، را نژدې کیږي او را نژدې کیږي، حرارت یې زیاتیږي او زیاتیږي، ته فکر وکړه دغه اوس چي زموږ او د لمر په مابین کي په میلیونو میلیونو کیلو متره لیري والی دی بیا یې هم موږ د ګرمۍ او حرارت طاقت نه لرو، او هلته د قیامت په ورځ نور هم د لمر په حرارت کي زیاتوالی راځي خلک به سوځي او مړه کیږي نه، لمر به دومره رانژدې سي لکه خلک چي په تناره کي ناست وي او لمبې پر بلي وي خو مرګ نسته.

 په هغه حدیث کي چي امام مسلم یې روایتوي رسول الله( فرمايي: 
« تُدنَى الشَّمسُ يَومَ القِيَامَةِ مِنَ الخَلقِ حَتَّى تَكُونَ مِنهُم كَمِقدَارِ مِيلٍ ». 
د قیامت په ورځ به لمر و خلکو ته دونه رانژدې سي چي د دوی څخه به د یوه میل پر اندازه لیري وي. 

اصحاب کرام وايي: والله موږ نه پوهېږو چي د رسول الله( د میل په لفظ سره څه مقصد ؤ، آیا هغه د مځکي د مسافې یو میل یې مقصد ؤ او که یې هغه سلايي مقصد ؤ چي سترګي په توریږي، ځکه په عربي کي میل هغه د سترګو د تورولو سلايي ته هم ویل کیږي او میل هغه معینه اندازه مسافه هم ده، خو په هر حال دواړه سخت دي، 
او رسول الله( نور هم پسي وفرمایل: 
﴿فَیکونُ الناسُ علْی قَدرِ أعمالِهِم فِی العَرَقِ فَمِنهم مَن یکونُ إلْی کعبیهِ و منهم مَن یکونُ إلْی رُکبتیهِ و منهم مَن یکونُ إلْی حَقوَیهِ و منهم مَن یُلجِمُهُ العَرَقُ إلجاماً قالَ وَ أشارَ رسولُ اللهِ( بِیَدِهِ إلْی فِیهِ﴾ (رواه مسلم) 
ژباړه: لمر به د انسانانو پر سر د یوه میل پر اندازه ولاړ وي او خلک به د خپلو عملو پر اندازه په خولو کي غرق وي، د ځینو خولې به د ده تر بجلکو پوري وي او د ځینو دا به تر ځنګنو پوري وي او د ځینو خولې به تر نامه پوري وي او ځینو ته به خولو قیزه ور اچولې وي، راوي د حدیث وايي چي رسول الله( په خپل لاس و خولې ته اشاره وکړه. 
(یعني خولې به یې تر شونډانو پوري وي) 
خلک به په رېږدېدو سي او د ټول بدن څخه به یې خولې رابهیږي، د خلکو د بدنو څخه به خولې را ایله سي او هر څوک به د خپلو ګنهو پر اندازه خولې کوي، د یو چا خولې به د هغه تر بجلکو پوری وي د چا دا به تر ځنګنو او د چا دا به تر نامه پوري رسیږي او د ځینو کسانو خولې به د هغه تر شونډانو پوري وي لکه قیزه چي یې ور اچولې وي، خبري به نه سي کولای، آه به نه سي ویلای، حتْی دغه جمله به هم نه سي ویلای چي یارب! ځکه چي خوله خلاصه کړي خاوري او خولې یې خولې ته ننوزي او دا هغه خولې دي چي د قبر د خاورو سره ګډي سوي دي، سبحان الله! ته فکر وکړه چي دغه خولې او هغه خاوري پنځوس زره کاله د یو چا پر بدن پرتې وي څه قسم بوی به یې ځي؟ 
ښه فکر وکړه دغه د تکالیفو ورځ مو په مخ کي ده چي یو انسان به په خپلو خولو کي غرق وي او نه به مري، خو بیا هم موږ د دغه ورځي څخه بې پروا یو. 

مسلمان وروره او مسلماني خوري! مه بېرېږی په دغه ورځ کي یواځي عذابونه او تکلیفونه نه دي بلکه د مسلمانانو دپاره رحمتونه هم سته، زما مقصد دا نه دی چي تاسي وبېروم مګر زه غواړم چي زه او ته خپلو ځانو ته متوجه سو د خپلو ځانو دپاره کومه خوا خوښوو عذاب که رحمت؟ تاسي الْهي رحمت ته وګوری چي پر مسلمانانو یې لري، په هغه حدیث شریف کي چي امام بخاري یې روایتوي رسول الله( فرمايي:
﴿سَبعَةٌ یُظِلّهُمُ اللهُ یَومَ القِیامَةِ فِی ظِلّهِ یَومَ لا ظِلّ إلاّ ظِلّهُ إمامٌ عادِلٌ وَ شَابٌ نَشَأ فِي عبادَةِ اللهِ وَ رَجلٌ ذَکَرَ اللهَ فِی خَلاءٍ فَفاضَت عَیناهُ وَ رَجُلٌ قَلبُهُ مُعَلّقٌ فِی المَسجِدِ وَ رَجُلانِ تَحابّا فِی اللهِ وَ رَجُلٌ دَعَتهُ إمرَأةٌ ذاتُ مَنصِبٍ وَ جَمالٍ إلْی نَفسِها قالَ إنّی أخافُ اللهَ وَ رَجُلٌ تَصدّقَ بِصَدَقَةٍ فَأخفَاهَا حتّْی لا تَعلَمَ شِمالُهُ مَا صَنَعَت یَمِینُهُ﴾
یعني: اووه ډلي دي چي د قیامت په ورځ یې الله( په خپله سایه کي دروي، هغه ورځ چي بېله د ده( د عرش د سایې څخه بله سایه نسته، 
عدل کونکی آمر ، حاکم او پاچا، 
هغه ځوان چي د الله( په عبادت کي لوی سوی وي، 
هغه څوک چي په تنهايي کي الله( ذکر کړي او تر سترګو یې اوښکي راتوی سي، 
هغه څوک چي زړه یې په مسجد پوري تړلی وي، 
هغه دوه کسان چي د الله( دپاره محبت سره کوي، 
هغه څوک چي د منصب او ښایست خاونده ښځه یې وځان ته ور وبولي او دﺉ و وايي زه د الله( څخه بېرېږم، 
هغه څوک چي په پټه صدقه او خیرات ورکوي تر داسي اندازې چي د ده چپه لاس نه وي خبر چي د ده راسته لاس څه وکړه. 
(دا خو د حدیث شریف د لفظ ترجمه وه)

تاسي راسی چي د ښه پوهېدلو دپاره د حدیث شریف و ترجمې ته څه نور تفصیل هم ورکړو: تاسي ولیدل چي د قیامت په ورځ څونه زحمتونه او تکلیفونه وه چي پر هغو سربېره د لمر د راکښته کېدلو او نزدې کېدلو په سبب ډېره زیاته ګرمي هم ده چي د هر چا څخه د ده د ګنهو پر اندازه خولې بهېدلي دي، هلته نه درخته سته نه دېوال چي څوک یې وسایې ته کښیني مګر هلته یوه سایه سته چي هغه د رب(  د عرش سایه ده، او دغه سایې ته هیڅوک نه سي ورتلای ترڅو چي الْهي اجازه ورته و نه سي، او دغه الْهي اجازه فقط و اوو ډلو ته کیږي. 

نو اوس ته داسي فکر وکړه چي د قیامت ورځ او هغه شدیده ګرمي ده موږ او تاسي ټول په لمر او په بېره کي په انتظار ولاړ یو او  د دغه اوو ډلو څخه د یوې یوې ډلي نوم اخستل کیږي چي و دغه سایې ته دي ورسي، او ستا غوږونه په دې امید چي دغه سایې ته ورسې په هوا ولاړ دي او دا دي د خپل رب( څخه امید دی چي د دغه تکالیفو څخه دي خلاص کړي، دا دي امید وي چي زه په هغه ډله کي سم چي دغه اوس یې نوم یادیږي او سایې ته ورځي، اوس دغه اووه ډلي یوه یوه اوره او خپل ځان په دغه امید او انتظار کي بوله چي زه به هم په یوه داسي ډله کي داخل سم چي و دغه سایې ته دي ورځي.

اول ناري کړل سوه: عادل آمران او پاچهان دي دغه سایې ته راسي. 

خلک ور ولاړ سول مګر ته د هغو کسانو څخه نه وې چي حاکم او آمر مقرره سوی یې، بیا هم د دوهمي ډلي په انتظار کي یې چي ښايي په هغو کي داخل سم.

دوهم وار بیا ناري کړل سوه: هغه ځوان چي د الله( په عبادت کي لوی سوی وي دغه سايې ته دي راسي.

بیا هم خلک و هغې سایې ته ور  رهي کیږي مګر داسي کسان سته چي په ځواني کي یې عبادت نه کاوه هغه کسان به غمجن سي چي دغه چانس یې هم د لاسه ورکړی او د دغه سایې څخه نا امیده سول، هو دا چانس خو یې دلاسه ورکړی مګر بیا هم په دې امید وي چي ممکن په یوه بله ډله کي داخل سي.

ځوانانو! ځانو ته متوجه سی، اې هغه کسانو چي عمر مو د شلو کلو په شاوخوا کي دی که نارینه یاست که ښځي د رب( عبادت مه پرېږدی د قیامت د سختي ورځي سایه حاصله کړی، د قیامت د ورځی پنځوس زره کاله ولاړه ډېره دردونکې ده د اوسه څخه د الله( په عبادت کي ودرېږه او ګنهونه پرېږده، مګر هو دغه زما خبره دا معنْی نه لري چي بالکل دي ګناه نه درڅخه کیږي، یا، ځکه بېله انبیاء( څخه بل څوک د ګناه کولو څخه نه دي معصوم، مګر ستا د ژوند اصل او اساس باید الله او د هغه( عبادت وي، پسله شپږ او اووه کاله به ته هم د دغه لویانو په جمله کي یې چي اوس ارمان کوي او وايي افسوس ولي مو د شروع څخه د الله( ا‌طاعت نه کاوه، خوري! هغه پخې او سپین سري ښځي ته وګوره چي پر خپل تېر سوي ژوند افسوس کوي او وايي عمر په بې ستري او بې پروایي را باندي تېر سو کشکي مي د پخوا څخه حجاب او پرده کولای کشکي مي د الله( اطاعت کولای، خو پسله وخته څخه افسوس او ارمان فایده نه لري.
اوس درېیمې نارې ته غوږ ونیسه ممکن ته تر اوسه ولاړ یې او دا امید دي هم نه وي چي د دغه ګرمۍ او خولو څخه دي ووزې، ته به وینې چي خلک په اوله او دوهمه ناره سایې ته ور رهي دي او ته د لمر وګرمۍ ته ولاړ یې.
درېیم وار به ناري کړل سي: هغه کسان دي دغه سایې ته ورسي چي الله( یې په تنهايي کي یاد کړی وي او تر سترګو یې اوښکي راتوی سوي وي.
وروره او خوري! اوس د اوښکو د تویېدلو په قدر پوه سوې؟ د الله( دپاره او د هغه( د یاد او بیري په سبب د اوښکو تویول تا د دوږخ د اوره څخه ساتي او د قیامت په سخته ورځ کي دي د عرش په سایه کي دروي.

 خو د تنهايي څخه دا مقصد نه دی چي ته به خامخا یواځي په کوټه کي ناست یې دروازه به دي درپسي تړلې وي او ژاړې، ممکن ته د سلو نفرو په مابین کي یې او تنها یې، او ممکن ته یواځي په کور کی ناست یې خو زړه دي غواړي چي خلک دي دغه د ژړا په حال کي و ویني، په دغه حال کي ته نه یې تنها.

نو که ته د الله( د بیري وژاړې او ته نه غواړې چي دغه کسان چي ستا پر شاوخوا حاضر دي په تا او ستا په ژړا پوه سي، فقط ته غواړې چي یواځي ستا رب دي و ویني دغه ژړا او دغه اوښکي قېمت لري، ته پوهېږې چي دغه یوه اوښکه د یوې اصیلي ملغلري قېمت لري دغه اوښکه واخله او په نور مخ پوري یې د دې دپاره وموږه چي دغه ځایونه دي د دوږخ پر اور حرام سي، او د ځانه سره و وایه چي دغه اوښکي به مي د قیامت په ورځ د الله( د عرش په سایه کي ودروي.

 او که بیا هم تر اوسه پوري و هغه لمر ته ولاړ یې په عمر دي د الله( د یاد او بیري په سبب نه دي ژړلي، ستا زړه تر دغه اندازې سخت ؤ چي هیڅ وخت ژړا نه درتلل اوس و څلورمي نارې ته متوجه سه ممکن د دغو کسانو د جملې څخه سې او سایې ته ولاړ سې.

ناري به کړل سي چي هغه کسان دي دغه سایې ته ورسي چي زړونه یې په مسجد پوري تړلي وه، یعني مسجد یې خوښ ؤ او همېشه د جماعت لمنځو ته حاضرېدل، ته به ډېر خوشاله سې، ځکه ته به وایې: زه خو هغه څوک وم چي مسجد مي خوښ او پر مسجد عاشق وم، زما کوښښ دا ؤ چي پنځه سره لمنځونه ټول په مسجد کي آداءکړم، او که به یو وخت د ډیري مجبورۍ په سبب د مسجد لمونځ را څخه پاته سو ډېر به غمجن وم.
مګر که ته د هغو کسانو د جملې څخه وې چي د مسجد لمونځ ځني پاته وي او ویل به دي چي دغه د کور او دکان لمونځ هم صحي دی، نو اوس ولاړ اوسه ته به وینې چي ستا د څنګ خلک سایې ته رهي دي داسي خلک ور رهي دي چي ته یې پیژنې او ته به په هغه لمر او ګرمي کي ولاړ یې. 

اوس پنځمي ناري ته متوجه سه ممکن ته هم په دغه ډله کي سایې ته ولاړ سې، ناري به کړل سي هغه کسان چي یو د بله یې د الله( دپاره محبت سره کاوه هغه دي دغه سایې ته ورسي. 
هغه کسان چي د الله( د یاد او ذکر دپاره سره کښېنستل، هغه کسان چي د دیني مسایلو د زده کولو دپاره سره یو ځای کېدل، هغه کسان چي د دین او اسلامي اخلاقو د زده کړي په سبب یې یو د بله سره محبت درلودی، دغه سایې ته دي ورسي.

اوس نوته و وایه آیا ته د یو چا سره د الله( دپاره محبت لرې؟ د یوه عالم د یوه عابد د یوه زاهد سره د الله( دپاره ناسته ولاړه کوې؟ دغه تجارتي ناستي ولاړي دي ډیري کړي دي، د غیبت او نمیمت مجلسیان ډېر لرې، د خندا او مسخرو آشنایان دي هم زیات دي، خو د یو چا سره د دې دپاره هم محبت وکړه چي د دغه محبت په سبب د قیامت  په سخته ورځ د عرش تر سایې لاندي ودرېږې، موږ او تاسي ضعیفه او عاجزه یو د قیامت د ورځي د عذابو تحمل نه سو کولای.

خوري! که تر اوسه پوري داسي څوک نه لرې چي د الله(  دپاره د الْهي دین د زده کولو دپاره محبت ور سره وکړې دغه اوس ولاړه سه یوه دینداره ښځه پیدا که او ورته و وایه زه ستا سره د الله( دپاره محبت کوم یو د بل سره به دیني خبري د دې دپاره بیانوو چي د قیامت په سخته ورځ د عرش تر سایې لاندي ودریږو.

او که چیري ته د هغو کسانو څخه وې چي د الله( دپاره دي او د الْهي دین د زده کولو دپاره دي د یوه عالم او عابد سره محبت نه ؤ کړی نو به اوس هم و هغه لمر ته په هغه خولو کي ولاړ یې.

خوندو او وروڼو! زه تاسي ته د قیامت ورځ رسموم خپل ځان هلته ولاړ وبوله او فکر کوه چي څه درته پېښیږي دا فکر مه کوه چي یو څوک فقط نصیحت او خبري درته کوي.     
بیا شپږمي نارې ته متوجه سه چي و ویل سي: هغه کسان چي د منصب او جمال ښځه یې ځان ته ور وبولي او دﺉ (لکه یوسُف() ورته و وايي: یا، زه د الله( څخه بېرېږم. 
آیا دا ممکنه نه ده چي ستا په عمر کي دي دغسي ګناه ته په دغسي صراحت سره ور وبلل سې؟ اوس نو ته و وایه چي د دغسي غوښتني په مقابل کي به و وایې: یا، زه د خپل رب څخه بېرېږم، او که به و ښویېږې؟ 
که د قیامت په سخته او ګرمه ورځ کي د رب( د عرش سایه غواړې نو ځان قوي کړه ثابت او قایم ودرېږه، که څه هم عبادتونه دي لږ وي فقط فرایض دي پر ځای کړی وي خو 
د دغسي غوښتني په مقابل کي ثابت ودرېدې د الله( د عرش سایه دي وګټل، مګر که ته د هغو کسانو څخه یې چي شپه او ورځ په ګنهو پسي ځغلي، ګناه خو نه ده درته راغلې بلکه ته یې چي د ګناه د پیدا کېدلو په شوق یې او وايې کشکي داسي پېښه سي، نو ته په هغه سخت عذاب او شدید لمر کي ولاړ اوسه، خلک به وینې چي د عرش الرحمْن وسایې ته ور رهي دي او ته به په درد او غم کي د لمر و شدید حرارت ته نا امیده ولاړ یې.

 خو بیا هم یو چانس لا پاته دی کوښښ وکړه چي دغه چانس د لاسه ور نه کړې، که دغه یو پاته چانس دي هم خطا سو کار دي خراب دی، د دې دپاره چي د رب( د عرش په سایه کي ودرېږې آخرنئ چانس لرې او په والله زموږ او ستاسي څخه هر یو کولای سي چي په دغه ډله کي ځان داخل کړي او دغه نن کولای سې چي د ځان دپاره دغه ضمانت حاصل کړې چي د قیامت په ورځ به د عرشِ الرحمْن په سایه کي ولاړ یم.    
اووم وار او د آخري وار دپاره به ناري کړل سي: هغه کسان دي دغه سايې ته ورسي چي په پټه سره یې خیرات او صدقه ورکول، تر داسي اندازې چي چپه لاس یې په دې نه ؤ خبر چي راسته لاس یې څه شي ورکړل.

اوس نو د الله( په رحمت او مهرباني سره دغه سایې ته ور تلل ډېر آسانه سول، که هغه شپږ اولني کارونه سخت وه خو دغه کار تر داسي اندازې آسانه دی چي  دغه اوس ور ولاړ سه او په یوه مسکین پسي وګرځه د مسکین تر پیدا کولو وروسته شا وخوا وګوره چي څوک خو به دي نه ویني، الحمد لله څوک دي نه ویني نو مسکین ته و وایه: اکا زه ستا څخه شرمېږم په لاس کي یې خیرات او صدقه ور کښېږده او په ځغستا د هغه ځای څخه ولاړ سه او و وایه یارب ته شاهد یې چي چا ونه لیدلم او انشاء الله د قیامت په ورځ مي د عرش الرحمْن سایه حاصله کړل.

دا خو یو قسم ولاړه ده چي د ځینو کسانو دپاره د دوو رکعتو لمانځه پر اندازه ده او د عرش الرحمْن په سایه کي په راحت ولاړ دي، مګر هلته ځيني کسان پنځوس زره کاله ولاړ دي، د دغو انسانانو قوت او طاقت پای ته رسیږي، درد او زحمت یې زیاتیږي، ته پوهېږې چي په دغه ورځ د آدم( د وخته څخه بیا د قیامت تر ورځي ټول انسانان ولاړ دي، د انسانانو او پېرانانو څخه به دغه نارې وهل کیږي چي زموږ سره ولي حساب نه کیږي، زموږ د حال پوښتنه ولي نه کیږي، زموږ رب او ملایکې چیري دي چي حساب را سره وکړي. 
وروره او خوري! ته د خپل ځان په باره کي فکر وکړه چي پنځوس زره کاله ولاړ یې او څوک دي د حال پوښتنه هم نه کوي دغسي ولاړ اوسه دغه د انتظار حالت تر عذاب هم سخت دی، خلک به په ډېر عذاب او تکلیف کي وي او په خلکو کي به دا نارې شروع سي چي په موږ کي داسي څوک نسته چي زموږ دپاره په الْهي دربار کي شفاعت وکړي او هغه شفاعت دي یې قبول سي؟

آیا خلک د دې دپاره شفاعت غواړي چي جنت ته ولاړ سي؟ یا، بلکه خلک د دې دپاره شفاعت غواړي چي حساب شروع سي، وايي موږ غواړو چي حساب را سره وسي که څه هم جهنم ته ولاړ سو، د دغه ولاړي څخه ستړي او په عذاب سوو، نو به د دغه ولاړو خلکو څخه ځیني و ځینو ته و وايي: آیا تاسي دغه حال نه وینی چي موږ پکښې یو؟ آیا په داسي چا پسي نه ګوری چي ستاسي رب ته ستاسي شفاعت وکړي؟ نو به ځيني و ځینو ته و وايي آدم( ته ورسی چي زموږ شفاعت وکړي، 
نو به ځيني مومنان و آدم(  ته ورسي او ورته وبه وايي: ته ابو البشر يې، الله( په خپلو لاسو جوړ کړى او پيدا کړى يې، او خپل روح يې درپکښي پوه کړى دى، او ملائکې يې تا ته په سجده کولو سره امر کړې، هغو هم سجده درته وکړل، الله( په جنت کي استوګنه درکړل، آيا ته دغه حال نه وينې چي موږ ته را پېښ دی نو اوس ته ستا رب ته زموږ دپاره شفاعت وكه, آدم( به و وايي: نن ورځ زما رب په هغه اندازه په غضب دی چي نه تر نن ورځي دمخه په دغه اندازه په قهر سوی دی او نه به وروسته په دغه اندازه په قهر سي او الله( زه د هغه درختي د خوړلو څخه منعه کړم او ما نا فرماني وکړه نفسي، نفسي، نفسي، نن ورځ زه غواړم چي زه خلاص سم بېله ما بل چا ته ورسی، نوح( ته ورسى. 
دغه ډله به نوح( ته ورسي او ورته و به وايي: ته د مځکي و خلکو ته اول رسول يې، الله( ته شکر کونکى بنده بللى يې، آيا ته دغه حال نه وينې چي موږ ته را پېښ دی نو اوس ته ستا رب ته زموږ دپاره شفاعت وكړه, نوح( به و وايي: نن ورځ زما رب په هغه اندازه په غضب دی چي نه تر نن ورځي دمخه په دغه اندازه په قهر سوی دی او نه به وروسته په دغه اندازه په قهر سي او زما دپاره یوه قبوله دعاء وه چي هغه ما د خپل قوم د غرقېدو دپاره وکړل نفسي، نفسي، نفسي، بېله ما څخه و بل چا ته ورسى، ابراهيم( ته ورسى. 
دغه ډله و ابراهيم( ته ورسي او ورته وايي: ته نبي الله او د مځکي د اهل څخه خليل الله يې، آيا ته دغه حال نه وينې چي موږ ته را پېښ دی نو اوس ته ستا رب ته زموږ دپاره شفاعت وكړه, ابراهیم( به و وايي: نن ورځ زما رب په هغه اندازه په غضب دی چي نه تر نن ورځي دمخه په دغه اندازه په قهر سوی دی او نه به وروسته په دغه اندازه په قهر سي او ما درې خلافه ویلي دي نفسي، نفسي، بېله ما څخه و بل چا ته ورسى و موسْى( ته ورسى. 
دغه ډله به و موسْى( ته ورسي او ورته وايي: يا موسْی! الله( په خپل رسالت او ستا سره په خبرو کولو پر نورو خلکو فضیلت در کړی دی آيا ته دغه حال نه وينې چي موږ ته را پېښ دی نو اوس ته ستا رب ته زموږ دپاره شفاعت وكړه,  موسْی( به و وايي: نن ورځ زما رب په هغه اندازه په غضب دی چي نه تر نن ورځي د مخه په دغه اندازه په قهر سوی دی او نه به وروسته په دغه اندازه په قهر سي او ما داسي يو انسان وژلی دی چي د هغه په وژلو نه وم امر کړه سوی نفسي، نفسي، نفسي، بېله ما څخه و بل چا ته ورسى، عيسْى بن مریم(  ته ورسى. 
دغه ډله و عیسْی(  ته ورسي او ورته وايي: یا عیسْی ته رسول الله او کلمةُ الله يې ته روح الله يې چي و مريم ته يې ورکړې، د خلکو سره دي په کوچنيوالي په ځانګو کي خبري وکړې، آيا ته دغه حال نه وينې چي موږ ته را پېښ دی نو اوس ته ستا رب ته زموږ دپاره شفاعت وكړه,  عيسْی( به و وايي: نن ورځ زما رب په هغه اندازه په غضب دی چي نه تر نن ورځي د مخه په دغه اندازه په قهر سوی دی او نه به وروسته په دغه اندازه په قهر سي خو د خپل ځان دپاره کومه ګناه نه یادوي او وايي: نفسي، نفسي، نفسي، او وايي: بېله ما بل چا ته ورسی، محمد( ته ورسى. 
دغه ډله و محمد مصطفى( ته ورسي او ورته وايي: یا محمد! ته رسول الله او خاتِمُ الانبياء يې، الله( تا ته عامه عفوه کړې ده، ستا د مخنۍ او وروستنۍ خطاوي يې ټوله در بخښلي او معاف کړي دي، اوس ته دغه د تکليف او زحمت حال نه وينې چي موږ پکښې يو او پر ټولو انسانانو تيريږي، نو زموږ رب ته شفاعت وکړه چي حساب او کتاب شروع سي، رسول الله(  و فرمايي: هو! زه د دغه کار دپاره يم، زه شفيع مشَفَع يم.

په دغه هيبتناکه او هولناکه ورځ، چي هيڅ رسول او نبي د الله( په حضور د خبرو کولو توان او جرئت نه لري، زموږ پېشوا او مهربانه رسول( د الله( تر عرش لاندي سر پر سجده ايږدي، او په دغه عظيمه سجده کي د الله( هغه حمد او ثناء وايي چي تر دغه د مخه هيچا نه دي ويلي. 
اوس نو ته فکر وکړه دا اول وار دی چي ته رسول الله( وینې د اول وار دپاره په دغه ځای کي ور سره مخامخ کېږې خو خبري نه سې ور سره کولای ځکه دغه ځای د دغه نه دی چي ته ور سره کښېنې او خبري ور سره وکړې، ته پر خپل ځای ولاړ یې او د لیري څخه یې وینې، ممکن په وروسته کي ستا او د رسول الله( په مینځ کي خبري وسي مګر دلته ته د لیري څخه ورته ګورې، اوس نو ته فکر وکړه چي ته به څونه ځني شرمېږې دا هغه څوک دی چي په دغسي سخته ورځ کي ستا دپاره شفاعت کوي او ته د ده( په سیرت نه یې خبر حتْی د ده( پوره نوم نه دی در معلوم، د ده( په سنتو نه یې خبر، د ده( پر قسم او ډول اودس نه سې تازه کولای، هغه لمونځ چي یې در ښوولی دی هغه هم غلط کوې او په احکامو یې نه پوهېږې، هغه قرآن چي ده( و بشریت ته راوړی دی هغه دي نه دی زده او بیا چي یې تلاوت کوې پکښي ګوډ او ړوند کېږې، نور شیان خو دي ټول زده کړي دي خبري دي زده دي بیتونه او اشعار دي زده دي، انګریزي، الماني او فرانسوي ژبي دي زده کړي دي، د خلکو سره په کاف او لام خبري کولای سې، د خبرو کولو موډرن الفاظ دي زده کړي دي، په مجلسو کي د خلکو عیبونه او د هغو نیمګړتیاوي ښه بیانولای سې، په تجارتي کاروکي چسپانده او چالاکه یې مګر قرآن مجید کلام الله دي نه دی زده.   

رسول الله( تر عرش لاندي سر پر سجده کښیږدي او د الله( د طرفه ورته 
و فرمايل سي: يا محمد! اِرفَع رأسک سَل تُعطَه واشفَع تُشَفّع) سر دي را پورته کړه او غوښتنه کوه، هر څه درکول کیږي،  شفاعت کوه شفاعت دي قبلیږي. رواه: البخاري) 
اوس دي د رسول الله( درجه او مقام ولیدل چي پر خپل رب( څونه ګران دی خو ما او تا په دې دنیا کي د ده( مقام نه ؤ پېژندلی، هلته به د خپلو ځانو څخه شرمېږو.

رسول الله( به و وايي: یارب! د حساب د شروع کېدلو غوښتنه کوم نو د رسول الله( د عزت او احترام په سبب به حساب شروع سي.

دغه د قيامت او هيبت د ورځي شفاعت ته (شفاعة العُظمْى) ويل کيږي، 

مګر د حساب تر شروع کېدلو د مخه دوه ډېر مهم کارونه کیږي چي اول کار یې ډیر خوږ او ښایسته  دی چي هغه په انسانانو د کالو اغوستل دي، لڅوالی که د نارینه دپاره وي که د ښځو دپاره ډېر سخت او د شرمه ډک کار دی، موږ ټول که څه هم ګناهکاره یو خو لڅ نه سو ګرځېدلای غواړو چي کالي واغوندو نو اول هغه څوک چي کالي په اغوستل کیږي هغه ابراهیم( دی او بیا په رسول الله( کالي اغوستل کیږي او بیا په ترتیب په نورو خلکو کالي اغوستل کیږي او د هر چا کالي به د ده د ایمان پر اندازه وي.

اوس نو ته د ځان په باره کي فکر وکړه چي کله به کالي درباندي واغوستل سي، څونه به وځنډول سې؟ ته به پر خپل شاوخوا خپله کورنۍ او نوري کورنۍ وینې چي په ټولو کالي اغوستل سوي دي او ته تر اوسه پوري لڅ یا لڅه پاته یې.

 هغه خور دي فکر وکي چي دلته په دنیا کي د ستر او حجاب سره بې پروايي کوي او داسي لباسونه اغوندي چي د مسلماني ښځي سره نه وړ وي نه لایق په هغې به د قیامت په ورځ کله کالي واغوستل سي؟ هغه ښځه چي په بازارو کي د آزادۍ په نامه شل دېرش کاله لڅ مخ ګرځي په هغې به د قیامت په ورځ څو کاله وروسته کالی واغوستل سي؟ او دغه کالي به ستا تر کومه ځایه پوري وي.

 په هغه حدیث شریف کي چي امام مسلم یې روایتوي رسول الله( فرمايي: زه بیده وم او په خوب کي مي لیدل چي خلک پر ما عرضېدل یا و ما ته خلک راښکاره کېدل چي دوی کمیسان اغوستي وه خو د چا کمیس به تر ځیګره رسېدلی ؤ د چا کمیس به تر نُو پوري رسېدلی ؤ (او نور به لڅ وو) د چا کمیس به تر دغه هم لږ کښته ؤ او عمر بن الخطاب مي ولیدی چي دونه اوږد کمیس یې اغوستی ؤ چي پسي څکېدی، اصحاب کرامو و ویل د دغه کمیس تاویل او تر جمه دي په څه شي سره وکړل؟ رسول الله( وفرمایل: دین. (رواه مسلم)

وروره او خوري!  اوس نو ته فکر وکړه چي ستا کمیس به تر کومه ځایه پوري وي؟ نن ورځ څه قسم لباسونه اغوندې؟ په کومه اندازه د دین مراعت کوي؟ دغه کمیس به هم ستا د دین پر اندازه په تا اغوستل کیږي، هلته به داسي کسان وي چي یوه ټوټه به یې په غاړه کي وي او نور به لڅ وي دا ځکه چي په دنیا کي د ده دین پر دغه اندازه وو، خو هلته به داسي کسان هم وي چي پسله اصحاب کرامو څخه فوراً کالي په اغوستل کیږي ته د دغو کسانو خوشالۍ ته فکر وکړه، اوس نو ته و وایه ته خپل ځان په کومه ډله کي بولې؟
       او دوهم کار چي د حساب تر شروع کیدلو د مخه کیږي ډېر بېروونکی او وارخطا کوونکی کار دی، هغه دا چي حساب تر هغو نه شروع کیږي څو جهنم را حاضر نه کړل سي، هو، اوس خلک و دوږخ ته نه ور اچول کیږي دا د عذاب وخت نه دی بلکه دا پر جهنم د عرضېدلو وخت دی الله( د سورة الفجر په (24,23) نمبر آیاتو کی فرمايي: 
﴿ (((((((((( (((((((((( (((((((((( ( (((((((((( (((((((((( (((((((((( (((((((( (((( (((((((((((( (((( ﴾ الفجر: 23)
یعني: د قیامت په ورځ به جهنم راوستل سي، په دغه ورځ به انسان پند واخلي (هغه خپله بې پروايي به ور په یاد کړي) په دغه وخت کي به پند اخستل ده ته کومه ګټه او فایده نه ور رسوي.

کافر او ګنهکار به په دغه ورځ پوه سي چي زه په غفلت او غلطیا کي وم، مګر دغه پوهېدل به څه فایده ور ورسوي؟ ځکه کار تر کار تېر سوی دی هغه کارونه چي په دارالعمل یا دې دنیا کي کیږي هغه په دارالجزاء یا آخرت کي کله کېدلای سي. 

بیا به نو دغه کافر او مجرم په پښېماني سره وايي: 

﴿((((((( (((((((((((( (((((((( (((((((((( (((( ﴾ الفجر: 24) 
دغه کافر یا ګنهکاره به وايي کشکي مي دغه د آخرت د ژوند دپاره د مخه لا څه نېکۍ او حسنات رالېږلي وای.
همدارنګه الله( د سورة الکهف په (100,99) نمبر آیاتو کي د دغه جهنم د راوستلو یا حاضرولو په باره کي فرمايي: 

﴿(((((((( ((( (((((((( ((((((((((((((( ((((((( (((( ((((((((((( (((((((( (((((((((( ((((((((((((((( ((((((( ((((( ﴾ الکهف:99, 100)
او پوه به کړل سي په شپیلۍ کښي نو موږ به ټول مخلوقات د جزاء دپاره راجمعه کړو او په دغه ورځ کي به د بیري او هیبت دپاره و کافرانو ته جهنم نژدې، ښکاره او را د مخه کړو. دلته په دغه آیات شریف کي یواځي کافران په دې سبب یاد کړل سوه  چي اصلاً دوږخ د دوی دپاره جوړ سوی دی، که نه د محشر پر میدان خو کافران او مسلمانان ټول ولاړ وي. 
الله( د سورة الفرقان په (12) نمبر آیات کي د دغه جهنم په باره کي فرمايي: 
﴿((((( ((((((((( (((( ((((((( ((((((( ((((((((( ((((( ((((((((( (((((((((( (((( ﴾ الفرقان: 12) 
یعني: کوم وخت چي کفار دغه اور د لیري ځایه څخه و ویني نو دوی به دغه اور لره خوټهاری او غړومبهاری واوري، دوږخ به په ډېر جوش او خروش را رهی وي او د اوره څخه به د ډېر شدت په سبب بېروونکي آوازونه پورته کیږي. (الله( دي موږ او تاسي وساتي) 
بیا هم الله( د کفارو او د دغه اور په باره کي د سورة الشوری په (45) نمبر آیات کي فرمايي:

﴿((((((((((( ((((((((((( ((((((((( (((((((((( (((( (((((((( (((((((((( ((( (((((( (((((((﴾ الشوری: 45)
او وینې به ته دوی چي په داسي حال کي پر دغه اور عرضیږي چي بېرېدونکي به وي د ذلته، دوی به دغه اور ته په پټه کتنه سره ګوري.

یعني: د یوه ډیر بېرېدونکي مجرم پر ډول به د ډيري بیري، ذلت او پښېمانۍ د سببه په کښتو سترګو سره ګوري، ښه متوجه سه دا قرآني دقیق تعبیر دی وايي دغه مجرمان به د بیري، ذلت او پښېمانیه په لوړو او مخامخ سترګو سره نه سي کتلای بلکه خپل مخان به یې پټ کړي وي او د سترګو تر کونجانو به ګوري.

آیا دا چي یو انسان په دې دنیا کي د الله( څخه وبیریږي تر دغه نه دی ښه چي د قیامت په ورځ شرمنده، ذلیله او په بېره کي ولاړ وي؟ 
په هغه حدیث شریف کي چي امام مسلم یې روایتوي رسول الله( فرمايي:
﴿ یُؤتْی بِجَهَنّمَ یومَئِذٍ لهَا سبعُونَ الفَ زِمامٍ معَ کلِّ زِمامٍ سبعونَ ألفَ مَلَکٍ یَجُرّونَها﴾ رواه مسلم) 
یعني: د قیامت په ورځ به جهنم راوستل سي او هغه لره به اویا زره قیزې وي او د هري قیزې سره به اویا زره ملایکې وي را کشوي به یې.
اوس نو ته د جهنم په باره کي فکر وکړه اویا زره قیزې او د هري قیزې سره اویا زره ملایکې، او دغه ټوله ملایکې د دې دپاره دي چي جهنم په کنټرول او اداره کي وي، ځکه الله( د جهنم په باره کي فرمايي:
﴿ ((((((( (((((((( (((( (((((((((( ( ﴾ الملك:8) 
نژدې به وي چي دغه دوږخ د قهر او غضب د سببه ټوټې ټوټې سي. 

ځکه د جهنم وظیفه او عبودیت دغه دی چي دغه مجرمانو ته عذاب ورکي ویې سوځي او ملایکې غواړي چي پر دغه اور تسلط او سیطره ولري. 

اوس پوه سوې چي د جهنم د ادارې او سیطرې دپاره څو ملایکې مقرره دي؟ اویا زره قیزې او پر هره قیزه اویا زره ملایکې، یعني اویا زره ضرب اویا زره مساوي څلور میلیاره او نه سوه میلیونه ملایکې جهنم را کشوي او اداره کوي.

زما په ګومان نن ورځ به د ټولي نړۍ د انسانانو شمېر هم د دغه په شاوخوا کي وي.

ښه جهنم راوستل سو اوس چیري ایښوول کیږي؟ قرآن مجید دغه کیفیت هم را ته بیانوي، هغه دا چي خلک یوه پراخه دایره درول کیږي او جهنم د دوی په منځ کي ایښوول کیږي، دغه بېروونکې منظره دي په فکر کي در وګرځوه، جهنم په مابین کي دی او د هغه څخه د سرکښه او طوفاني دریاب د څپو په شکل د بڅرکو پرله پسې څپې راغورځي مګر دغه د بڅرکو څپې توري او تاریکي دي د دغه څپو یو بڅرکی د یوه لوی قصر یا لوی تعمیر پر اندازه دی الله( فرمايي:

﴿((((((( ((((((( (((((((( (((((((((((( (((( ﴾ المرسلات: 32)

بېشکه دغه د دوږخ اور په داسي بڅرکو سره ویشتل کوي چي هر یو به یې لکه لوی قصر یا لویه بنګله دونه وي.

نو جهنم به دغه لوی لوی بڅرکي غورځوي او ملایکو به ټینګ نیولی وي، خلک به د ډیري بیري څخه پر خپلو پښو نه سي درېدلای نو به پر ځنګنو سي، یعني نه به سم کښېنستلای سي او نه به په ولاړي د درېدلو قدرت لري نو به پر ځنګنو وي الله( فرمايي:

﴿((((((((((( (((((((((((((((( ((((((((((((((( (((( (((((((((((((((( (((((( (((((((( ((((((( (((( ﴾مريم: 68) 

 یعني: پس قسم دی په رب ستا چي خامخا به موږ دوی او شیطانان ټول سره جمعه او یو ځای کړو او بیا به خامخا دوی ټول د دوږخ پر شا وخوا په داسي حال کي را حاضر کړو چي د ډېره هیبته څخه به پر ګونډو پراته یا ناست وي.

﴿(((((((( (((( (((((( ((((((((( ( ﴾ الجاثيه: 28) 
او اې کتونکې! ته به په قیامت کي هر امت پر ځنګنو ناست و وینې. 

تر داسي اندازې چي په قرآن مجید کي د یوه کامل سورت نوم سورة الجاثیه دی یعني خلک پر ځنګنو ولاړ، ښه په دغه وخت کي انبیاء( چیري دي او څه کوي؟ ټول انبیاء( یوه جمله وايي: یا ربِّ سلِّم، یا ربِّ سَلِّم، خو یواځنی نبي چي د دغه جملې په بدل کي بله جمله وايي هغه رسول الله( دی چي وايي: یا ربِّ اُمّتي اُمّتي، یا ربِّ اُمّتي اُمّتي. اوس نو ته د ځان په باره کي فکر وکړه چي په دغه ټولو حالاتو او واقعاتو کي به ته د کومي ډلي څخه یې؟ که ته هغه څوک یې چي لمنځونه دي کول، که ته هغه څوک یې چي زکات دي پوره ورکاوه، که ته هغه څوک یې چي د هر چا د حقوقو مراعت دي کاوه، هغه کسان چي ستا تر لاس لاندي دي که نوکران دي او که دي د کور ښځي دي پر هغو دي ظلم نه کاوه، که ته هغه څوک یې چي په هر کار کي دي الله( حاضر او ناظر باله او د هغه( څخه بېرېدې، که ته هغه څوک یې چي نور مسلمانان ستا د شره څخه خلاص او په امان وه نو دغه اور او بیري ستا دپاره نه دي، بلکه تا ولیدل چي د حساب ورځ ټوله بېره او وارخطايي نه ده د مسلمانانو او صالحه بندګانو دپاره د پنځوسو زرو کلو په بدل کی د دوو رکعتو د لمانځه پر اندازه ده، او بیا ستا رب ته د عرش په سایه کي ودرولې او نور هم متوجه سه چي ستا رب ستا په باره کي د سورة الانبیاء په (103,102,101) نمبر آیاتو کی فرمايي:
﴿ (((( ((((((((( (((((((( ((((( (((((( (((((((((((( (((((((((((( ((((((( ((((((((((( ((((( ﴾ 

یعني: بېشکه هغه کسان چي دوی ته زموږ د طرفه ښه مرتبه (عبادت او ښه عمل) ورکول سوي دي، دغه کسان به د دوږخ څخه لیري کړل سوي وي. 
﴿(( ((((((((((( (((((((((( ( (((((( ((( ((( (((((((((( ((((((((((( (((((((((( ((((( ﴾        

یعني: د دوږخ د لمبو ږغ به نه اوري او دوی به همېشه په هغه نعمتو کي وي چي د دوی نفسونه یې غواړي.   
﴿(( (((((((((((( (((((((((( (((((((((( ((((((((((((((( (((((((((((((((( (((((( (((((((((( ((((((( ((((((( (((((((((( ((((( ﴾  
یعني: دغه نېکان او صالحه انسانان به دغه ډېره لویه بېره نه غمجن کوي او د دوی د استقبال په وخت کي به ملایکې دوی ته وايي دا ستاسي هغه ورځ ده چي ستاسي سره یې په دنیا کي وعده سوې وه. 
اوس نو ته د ځان په باره کي فکر وکړه آیا هغه حال دي خوښ دی چي د دوږخ پر شا وخوا پر ځنګنو ولاړ یې؟ او که د مومنانو سره ولاړ یې نه دوږخ وینې او نه یې ږغ اورې او ملایکې درته وايي: وګوره په جنت کي ستا ځای هغه دی؟ 

وروڼو! ښه متوجه سی: مومنان جنت ته ننوزي خو جهنم یا دوږخ نه ویني دا نه ور معلومیږي چي د دوږخ اور څنګه او څه قسم دی، لکه اوس چي د دوږخ اور نه دی در معلوم دغه رنګه یې په قیامت کي هم نه وینې حتْی آواز یې هم نه اورې، الله( فرمايي: 

﴿(( ((((((((((( ((((((((((﴾ حسيس پېژنې چي و څه شي ته وايي؟ هغه سپی یا شرمښ چي پر انسان حمله کوي او غرږی یې وي دغه غرږي ته حسیس ویل کیږي، او ځیني وختونه دغه غرږی انسان ډېر بېروي، نو الله( په مومنانو دغه د دوږخ آواز هم نه اوري. 
وروڼو! د حساب د ورځي حالات که ښه دي که بد ستاسي په اختیار کي دي بیري او وارخطايي ته ضرورت نسته څه چي دي خوښ وي هغه اختیار کړه، د قیامت پنځوس زره کاله ورځ د دوو رکعتو د لمانځه پر اندازه غواړې، د عرش الرحمْن سایه غواړې، د اور څخه لیري والی غواړې؟ او که هغه اوږده ورځ، خولې، ګرمي، وارخطايي، بېره او پر ځنګنو ولاړه غواړې؟ 
خو هلته نوري درې ډلي هم سته چي الله( نه و هغو ته ګوري او نه یې بخښي بلکه هغو لره سخت عذاب دی، دغه درې ډلي نه د جهنم پر شاو خوا دي او نه هم لیري د مومنانو او ملایکو سره ولاړي دي، په هغه حدیث شریف کي چي امام نسائي یې روایتوي رسول الله( فرمايي:

﴿ثلاثةٌ لاَ یَنظُرُ اللهُ( إلَیهِم یَومَ القِیامَةِ العَاقّ لِوالِدَیهِ وَ المَرأةُ المُتَرَجِّلَةُ و الدّیّوثُ﴾ (رواه النسائي) 
رسول الله( فرمايي: درې ډلي دي چي الله (د قیامت په ورځ و دوی ته نه ګوري (نه رحم پر کوي او نه یې بخښي بلکه دوی لره سخت او دردناکه عذاب دی) 

اول: هغه څوک چي الله (د قیامت په ورځ نه ورته ګوري نه رحم پر کوي او نه یې بخښي هغه څوک دی چي د مور او پلار عاق او آزاري وي.

وروره او خوري! ښه متوجه سه د مور او پلار آزاري یا هغه څوک چي مور یا پلار یې زهیر کړی او غمجن کړی وي، هغه زوی یا هغه لور چي مور یا پلار یې په خپل بېځایه خبرو او عمل سره ژړولی وي الله( د قیامت په ورځ نه ورته ګوري.
دوهم: هغه څوک چي الله (د قیامت په ورځ نه ورته ګوري نه رحم پر کوي او نه یې بخښي هغه ښځي دي چي د نارینوو تقلید کوي د نارینوو پر قسم لباس اغوندي د نارینوو پر قسم د سر ورېښتان جوړوي، د نارینوو پر قسم لوبي کوي فټبال او والیبال کوي، خپل رِقّت، نعومت او ښځه والی یې د لاسه ورکړی وي ژوند یې د نر پر قسم وي، الله( دا د یوه هدف او مقصد دپاره پیدا کړې ده خو دې هغه هدف ته تغیر ورکړی وي خپل ښځه والی یې پرې ایښی وی او د ځان څخه یې نارینه جوړ کړی وي.

درېیم: هغه څوک چي الله (د قیامت په ورځ نه ورته ګوري نه رحم پر کوي او نه یې بخښي دَیّوث دی، دَیّوث څوک دی او و چا ته دَیّوث ویل کیږي؟ دیّوث چي موږ دووس ورته وایو هغه څوک دی چي د ده په اهل او کورنۍکي بد او ناوړه کار کیږي خو دﺉ یې نه منعه کوي او نه یې پروا په کیږي، دیّوث هغه څوک دی چي پر خپله ښځه یا د خپل کور پر ښځو غیرت نه لري د هغو په بدیو او بېحیایی یې پروا نه کیږي. 
وروڼو! دغه د دَیّوث موضوع ډېره مهمه موضوع ده که تفصیل ورکوم هم بېرېږم ځکه ممکن ځیني خلک د حق په بیانولو سره زما څخه ناراضه سي او که تفصیل نه ورکوم هم بېرېږم ځکه د حق په پټولو یا نه بیانولو الله( ناراضه کیږي، څرنګه چي د الله( نه رضائیت او د هغه( په حضور کي مسئولیت د خلکو تر ناراضه کېدلو سخت او مشکل دي نو زه به هم د الله( د بیري په سبب د موضوع په بیانولو شروع وکړم، خو دا دي هم درته معلومه وي چي نه معیّن څوک یادوم او نه مي څوک په نظر کي دی فقط غواړم چي زموږ د ټولني دغه بربادونکي رواج او عادت ته متوجه سو او تر توجه وروسته اصلاح پکښي راولو.

څرنګه چي زموږ په ټولنه کي ډېر کسان و دغه مهمي موضوع ته اهمیت نه ورکوي، خپله رایه او نظر د الله( تر قانون حق او ښه بولي نو زه مجبوره یم چي دغه موضوع په یو څه تفصیل سره بیان کړم، ځکه د دغه فیتو د ثبتولو او نشرولو څخه زما اساسي مقصد د حق بیانول او په حق سره د مسلمان وروڼو او خوندو خبرول دي، ښايي چي دغه د حق بیانول زما او نورو مسلمانانو دپاره  د الْهي عذاب څخه د نجات او خلاصون سبب وګرځي. 
وروڼو! دا چي د یو چا ښځه د ده د ورور، د ده د اکا د زوی، د ماما د زوی، د خاله د زوی،  د وراره، خوريي او نورو نا محرمه اقرباوو څخه ستر نه کوي یا مخ نه پټوي، یا داچي د یو چا لور د دې د اکا د زوی څخه یا د ماما د زوی څخه یا د خاله او عمه د زوی څخه ستر او حجاب نه کوي یا مخ نه پټوي حتْی په ځینو کورنیو کي د لاس په ورکولو سره ستړې مسې هم سره کوي آیا دغه کار حرام دی که حلال ؟ 
د شکه وتلی حرام دی، که یې څوک حلال و بولي د هغه پر ایمان بېره ده ځکه و حرام ته حلال ویل کفر دی، او که یې حرام بولي او پروا یې نه په کیږي دغه ته دَیّوث ویل کیږي، هغه دَیّوث چي الله( د قیامت په ورځ نه ورته ګوري او نه عفوه ورته کوي. 
خو بد بختانه زموږ په ټولنه کي پر بې پروا انسانانو سربېره نور هم داسي ډېر کسان سته چي هم ږیري لري او هم سپین کالي اغوندي، پنځه لمنځونه په جماعت سره کوي، نفلي روژې نیسي او د قرآن مجید تلاوت کوي، پر دغه ټولو سربېره د ښه سړي یا ملا او مولوي نوم هم پر یادیږي، دغه کسان هم دغه الْهي امر او الْهي قانون د کورنۍ د اتفاق په نامه سره تر شا غورځوي، چي په نتیجه کي د نورو عامو خلکو دپاره دغه د ده حرام عمل دلیل وګرځي او خلک وايي فلانی هم دغسي کوي که دغه کار منعه او حرام وای هغه به نه کولای، نو د دغه کار د کونکي دپاره خپله ګناه خو یې خپله سول او د نورو د ګمراهۍ سبب هم وګرځېدی. 

دغه کسان د کورنۍ د اتفاق په نامه په دې خوشاله وي چي لوڼي او مږندي یې په پوره فېشن او ښایسته لباس، په تنګو پتلونو او جاکټو کي د لېورو او د اکا د زامنو سره پر یوه سترخان ناستي وي، ورېنداره او لېور د اکا زوی او د اکا لور د تلوېزیون او کېبل، د دُش او فیدیو بېحیا فلمونه په ګډه سره ویني، د اختر یا نورو خوشالیو په مناسباتو کي دغه نا محرمه نارینه او ښځي یو د بل سره غیر شرعي او حرام اختلاطونه کوي، دا خو لا څه کوې په ودو او ښادیو کي د اکا، ماما، عمه او خاله لوڼي د اکا، ماما، عمه او خاله د زامنو و مخ ته په لڅو کالو کي رقصیږي، که څه هم دغه رقص د پلار او اکا په حضور کي نه دی خو دا د هغه کورني ګډ ژوند او د هغه اتفاق مېوه او ثمره ده چي پلار او اکا غوښتل، آيا دغسي ګډ ژوند د الْهي قانون څخه مخالفت نه دی؟ آیا د دغسي ګډ ژوند څخه فسادونه په وجود نه دي راغلي او که نه راځي؟ او که پر هغو فسادو هم د اتفاق په نامه خاشې اچول کیږي او خوله پر پټیږي؟ 
مسلمان وروڼو! لږ خپل کړو وړو ته متوجه سی: یو وار خو مو لباسونه د شرعي لباس څخه مخالف دي او بیا مو د شرعي ستر او حجاب مراعت هم نه دی کړی. 

د یو چا د ښځي خوندي د ده سره داسي ژوند کوي لکه د ده خوندي چي وي، نن ورځ خوښینیاني نه د اخښي څخه مخ پټوي او نه نوره حیا ځني کوي، په سفر ور سره ځي په یوه خونه کي تنها ور سره کښیني، حتْی ځني وختونه په بې پروایي سره لاس هم سره اچوي، آیا دا په کوم کتاب جایز او روا دي؟ 
یو عالِم چي د دغسي موضوعاتو په باره کی یې خبري کولې، د خپل وعظ او نصیحت په مینځ کي یې دغه قصه بیان کړل: عالِم و ویل: زه د خپلو نورو ملګرو سره په رېل ګاډۍ کي په سفر تلم چي یو سپین پوسته سړﺉ چي سپین قمیص، پتلون او نېکټایي یې اغوستي وه را وختی او زما د کُرسۍ پر مقابل په هغه بله  کُرسۍ کي کښېنستی، زه د خپل کتاب په مطالعه مشغول وم، ده پرله پسې ما ته کتل، کوم وخت چي ما و ده  ته وکتل داسي معلومېدی لکه دﺉ چي زما د کتلو په انتظار کي ؤ، او را ته و یې ویل: یا شیخ داسي ښکاري لکه ته چي  عالم او د اهلِ دین څخه یې، او زه یوه پوښتنه لرم آیا اجازه راکوې چي هغه پوښتنه در څخه وکړم؟ ما ویل: هو په دلاوري سره خپله پوښتنه کوه، ده و ویل: آیا دا صحي ده چي اسلام و ښځي ته دا اجازه نه ورکوي چي د نرو سره دي په تعلیم او نورو وظیفو کي بېله ستره یا حجابه ګډون او اشتراک وکړي؟ ما ویل: هو. ده و ویل: ولي؟ ما ویل: دا کار په اسلام کي په آیات او حدیث سره منعه دی، او بیا مي په دغه موضوع کي شرعي دلایل ور ته بیان کړل، په دغه باره کي زما او د ده خبري ډیري اوږدې سوې، څو په آخر کي ده را ته و ویل: اصلاً دنارینه او ښځو په ګډ ژوند کي پر هر انسان د خپل ځان کنټرولول لازم دي، او کوم وخت چي صبر او کنټرول موجود سي بیا نو د نارینه او ښځي د ګډون څخه کوم ممانعت نسته، دا چي یو انسان خپل ځان کنټرول کي بیا نو اختلاط، یا ګډ ژوند څه پروا لري؟ ده په خپلو خبرو کي دغه د ځان د صبر او کنټرولولو جمله څو واره تکرار کړل، ما د خپله ځانه سره و ویل: دغه نفر د هغو کسانو څخه دی چي الله( د هغو په باره کي فرمایي: 

﴿((((((((( (( ((((((( ((((((((((( (((((((( ((((((( ((((((((((( ((((((( ((( (((((((((( (((( ﴾.الحج: 46) 
یعني: د دوی ظاهري سترګي نه دي ړندې، مګر د دوی هغه زړونه چي په سینو کي دي ړانده دي.

دغسي کسان په شرعي نصوصو سره پر لار نه برابریږي، نو مي د ده د قانع کولو دپاره یوه بله لار، یا بله حیله اختیار کړل، هغه دا چي د خپل بکس څخه مي یوه دانه لیمو را وایستی او د ده په حضور کي مي په چاړه دوه درې ځایه کړی، او بیا مي و ده  ته و ویل: 
په صدق او وجدان سره قسم درکوم چي بېله حق څخه به بل څه نه وایې، او حق د دې حقداره دی چي متابعت یې وسی، آیا د دغه لیمو په پرې کولو سره ستا په خوله کي ناړي نه سوې پیدا؟ زموږ په اصطلاح خولې دي اوبه ونکړې؟ سړي ویل: هو. 

ما ویل: هغه صبر او د ځان کنټرولول چي تا په تکرار سره یادول څه سوه؟ چاړه او لېمو زما په لاس کي وه، او لېمو ما پرې کړی، ستا خولې ولي اوبه وکړې؟ ده و ویل: کوم وخت چي یو تریو شئ د چا مخ ته پرې کیږي، خامخا یې خوله اوبه کوي، ما ویل: کوم وخت چي سترګي څلور سي، او غوړي د لمر و مخ ته کښېښوول سي خامخا ویلي کیږي، نو د اختلاطه څخه خامخا فساد پېښیږي، او شیطان د انسان د ویني په رګو کي ګرځي، او نفس خامخا انسان په بده سره امر کوي، الله( فرمايي:

﴿ (((( ((((((((( ((((((((( ((((((((((( (((( ((( (((((( ((((((( (﴾. [یوسف: 53]

یعني: بېشکه چي نفس خامخا او هر وخت په بدي سره امر  کونکی دی، بېله هغه نفسه څخه چي زما رب مهرباني پر کړې وي. 
انشاء الله د قصې په مطلب به پوهېدلي یاست، زه د نورو واضحه او صریحه خبرو څخه ځان ژغورم که نه په دغه باره کي ډیري واضحه او صریحه واقعي پیښي سوي قصې را سره سته، نو خدای ته وګوری که په خپلو کورو کي پتلون، لڅ لباسونه او اوږده بارچاکونه نه سی منعه کولای نو لږ تر لږه میږي او شرمښان خو مه سره ګډوی، دا زه نه وایم بلکه رسول الله( فرمايي: 
« الْحَمْوُ الْمَوْتُ » (متفق علیه)
یعني: د ښځي دپاره د مېړه وروڼه، ورېرونه، خوریان، د اکا او ماما زامن، د خاله او عمه زامن او نور د مېړه ټول اقربا مرګ او هلاکت دی. 

البته د دغه حکمه څخه د مېړه پلار چي خسر دی او د بلي ښځي څخه د مېړه اولادونه چي بنزیان ورته ویل کیږي وتلي دي.
د هغه ویل سوي حدیث شریف په پاته حصه کي نور هم رسول الله( فرمايي:

﴿و ثلاثَةٌ لاَ یَدخُلُونَ الجَنّةَ العاقّ لِوالِدَیهِ وَ المُدمِنُ عَلَی الخَمرِ وَ المَنّانُ بِما أعطْی﴾ (رواه النسائي)
یعني: درې ډلي دي چي و جنت ته نه داخلیږي، 
اول: هغه څوک چي مور یا پلار عاق کړی وي.

دوهم: هغه څوک چي د شرابو عملي وي.

درېیم: هغه څوک چي چا ته شئ ورکړي او بیا پر هغه چا منت او احسان ایږدي.

څرنګه چي د دغه درو ډلو څخه چي د رسول الله( په قول و جنت ته نه داخلیږي اوله هغه ډله ده چي د مور یا پلار د طرفه عاق سوي وي نو د دغه آزاریانو په باره کي یو څه معلومات ضروري دي، خو ما د دغه بحث تر لیکلو دمخه د مور او پلار د آزارولو یا د هغو سره د ښې معاملې کولو په باره کي یو بحث لیکلی دی چي هم د کتاب په شکل چاپ سوی دی او هم په فیتو کي نشر سوی دی نو د دې دپاره چي اوسنی بحث مو اوږد نه سي نو د مور او پلار د آزار په باره کي به یواځي هغه احادیث رانقل کړم چي فقیه ابولیث السمرقندي( په خپل هغه کتاب کي بیان کړي دي چي د (عقوبة اهل الکبائر) په نامه سره یادیږي.

رسول الله( فرمايي: ﴿ د جهنم په اور کي د مور او پلار د آزاري او د ابلیس په مینځ کي یوه طبقه فرق دی، نو د مور او پلار آزاري په دوږخ کي د ابلیس همسایه یا ګاونډی دی، او هغه څوک چي د مور او پلار سره احسان کوي او د انبیاء( په مینځ کي په جنت کي یوه درجه فرق دی، نو د مور او پلار سره احسان کوونکی په جنت کي د انبیاء( همسایه یا ګاونډی دی﴾. 
(رواه فقیه ابو لیث في کتابه: عقوبة اهل الکبایر)

رسول الله( فرمايي: په هغه شپه چي زه معراج یا آسمان ته بوتلل سوم ما هلته داسي خلک ولیدل چي د اور د درختو په تنو ځړېدل، نو ما هغه ملکي ته چي پر اور مقرره ده او مالک نومیږي و ویل: یا مالک! د دغو خلکو ګناه څه شي وه؟ مالک و ویل: دغو خلکو خپلو مندو او پلرو ته ښکنځل کول، نو زما رب( زه امر کړم چي دوی د اور د درختو په تنو وځړوم او د دوی ژبي د دوی تر څټانو راوباسم، نو زه د دوی ژبي د اور په چنګکانو د دوی تر څټانو راباسم﴾.
(رواه فقیه ابو لیث في کتابه: عقوبة اهل الکبایر)
رسول الله( فرمايي: که چا خپل مور او پلار ته بد و ویل د ده په قبر کي به د ده پر سر د ټولو هغه بارانو د څاڅکو په شمېر چي د آسمان څخه مځکي ته را اورېدلي دي د اور سکروټي و اورول سي ﴾. (رواه فقیه ابو لیث في کتابه: عقوبة اهل الکبایر)
 رسول الله( فرمايي: هیڅ شی ما دومره نه ستړی کوي لکه څومره چي د هغو کسانو دپاره ستړی کېږم چي مور او پلار عاق کړي وي، وايي زه به په جنت کي یم او د دوی هغه چغي او بغاري به واورم چي تر وهلو لاندي یې وهي او د دوی ژړا به اورم، زما زړسوی به ما راولي چي تر عرش لاندي سجده وکړم او د دوی دپاره شفاعت وکړم، الله( به راته وفرمايي: یا محمد!( سر دي راپورته کړه دغه د مور او پلار آزاریان خلک زه د اور څخه نه راباسم تر څو چي مور او پلار یې ځني راضي نه سي او خپل حقوق ور ونه بخښي، 
نو رسول الله( فرمايي: زه بیرته خپل ځای ته راسم او په نورو کارو مشغوله سم، بیا د دوی چغاري او ژړا واورم، بیا تر عرش لاندي و الله( ته پر سجده سم، الله( و فرمايي: سر دي راپورته کړه هرڅه چي غواړې درکوم یې بېله دغه آزاریانو څخه، دوی به تر هغو د اور څخه راونه وزي تر څو چي مندي او پلرونه یې راضي نه سي، رسول الله( فرمايي: زه وخپل ځای ته رهي سم او دوی هېر کړم، بیا د دوی ژړا او زګېروی واورم نو و وایم: الْهي مالِک ته امر وکړه چي د دوږخ د هغي طبقې دروازه راخلاصه کړي کوم چي دوی ته عذاب ورکول کیږي چي زه د دوی عذاب و وینم ځکه زه لوی لوی چغي او بغاري اورم، الله( وفرمايي: مالک ته مي د دغه کار امر وکړی، نو زه مالک ته ورسم او هغه دروازه راخلاصه کړي، زه هلته نر او ښځي و وینم چي د اور د درختو په تنو ځړیږي او د دوی پر عذاب مقرره ملایکې یې د اوسپني په چکوښانو پر سرو وهي او ځیني نوري ملایکې یې د اور په نېزو په نس او په بغلو کي وهي، او ځیني نوري ملایکې یې د اور په قمچینو یا چلاخو پر شا او وَرَنو وهي، تر پښو لاندي یې ماران او لړمان ګرځي او دوی وهي، رسول الله( فرمايي: زه د خپل رحمت په سبب وژاړم او بیا تر عرش لاندي سر پر سجده کښېږدم، الله( و فرمايي: دوی بېله رضائیت څخه د خپل مور او پلار د دغه اور څخه نه سي وتلای، نو زه و وایم یارب! د دوی مور او پلار چیري دي؟ الله( و فرمايي: د جنت په منزلو کي دي، ځیني یې په اعراف کي دي، ځیني یې په جنت عدن کي دي او ځیني یې په نورو ځایو کي دي، رسول الله( فرمايي نو زه و وایم: الْهي وسَیِّدي! هر هغه څوک چي د هغه اولاد په اور کي وي هغه را وښیې، الله( هغه را وښيي او زه و هغو ته ورسم او ورته و وایم: که تاسي خپل اولادونه و وینی چي اور یې غوښي خوړلي دي، هډوکي یې ور سوځلي دي،رنګونه یې ور هلاک کړي دي او ملایکې پر مقرره دي چي عذاب ورکوي، زما زړه د دوی چغارو او بغارو را غمجن کړی، د مور او پلار یې هغه د دنیا حالات او د خپلو اولادو ناوړه اخلاق ور په یاد سي نو مور یې و وايي: پرې یې ږده یا رسول الله چي په عذاب کي وي څرنګه چي ده ما ته ښکنځل کول، زه یې سپکولم او زما زړه یې زهیراوه، ده مال او پیسې درلودلې او زه وږې بیدېدلم، خپلي ګراني ماینې ته یې کالي ور رانیول او زه لڅه وم، هغه بل بیا وايي: پرې یې ږده چي په عذاب کي وي، ما چي به د ده د مصلحت او فایدې دپاره خبره ورته وکړل ده به وهلم او شړلم، داسي او داسي یې را سره کول، نو د مندو او پلرو په زړو کي یې هغه د دوی د اعمالو په سبب حِقد پاته وي، رسول الله( فرمايي: زه ورته و وایم: دنیا تېره سول نو هغه چي تېر سوه هغه تېر سول اوس یې دغه وتاسي ته زما د راتګ په سبب وبخښی، په دغه وخت کي الله( راته و فرمايي: یا حبیبي یا محمّد! دوی مه مجبوره کوه زما دي زما په عزت او جلال سره قسم وي چي زه به د دوی اولادونه د اور څخه راونه باسم مګر د دوی د زړو په رضاء، داسي رضاء چي زه د دوی د زړو څخه په هغه خبر یم، نو زه و وایم: یا رب دغه د دوی مندي او پلرونه امر کړه چي زما سره و جهنم ته ولاړ سي او د خپلو اولادو عذاب و ویني ښايي چي پر ورحمیږي، الله( دغه مندي او پلرونه امر کړي چي د رسول الله( سره ولاړ سي نو دوی هم د رسول الله( سره رهي سي او جهنم ته ورسي، مالک هغه پر جهنم مقرره ملکه دوی ته د جهنم دروازه ور خلاصه کړي، کوم وخت چي دغه مندي او پلرونه د خپلو اولادو عذاب و ویني نو وژاړي او وايي: موږ نه وو خبر چي دوی په دغه شدید عذاب کي دي، نو هره مور او پلار و خپلي لور او خپل زوی ته ور ناري کړي، کوم وخت چي دغه دوږخیان د خپلو مندو او پلرو آوازونه واوري ژاړي او هر یو خپلي مور ته وايي: اې موري! اور مي سینه را وسوځل، عذابو هلاک کړم، اې موري! ته هغه مور نه یې چي یو ساعت به په لمر کي کښېنستم تا به نارې را باندي وهلې، اې موري! ته څنګه زما په عذاب راضي او خوشاله یې؟ اې موري! آيا رحم نه راباندي کوې؟ آیا زما پر پوست او هډوکو نه رحمېږې؟ 
مندي او پلرونه به وژاړي او وبه وايي: زموږ حبیبه محمده!( د دوی شفاعت وکړه، رسول الله( به و وايي: دوی د دغه اوره څخه بل شی نه سي ایستلای بېله ستاسي شفاعته څخه ځکه الله( ستاسي په سبب پر دوی په قهر سوی دی، نو به دغه مندي او پلرونه و وايي: زموږ الْه، زموږ بادار او زموږ مالِکه! د دغه عذاب څخه د دوی په ایستلو پر موږ احسان وکړه، الله( به د دغه دوږخي مور ته و وايي: د خپل اولاد څخه دي راضي سوې؟ او اې پلاره ته هم د خپل اولاد څخه راضي سوې؟ دوی به و وايي: هو، نو به الله( و فرمايي: هر هغه څوک چي د هغه مور او پلار د هغه د وتلو اجازه کړې وي هغه دي وایستل سي، او هر هغه څوک چي مور او پلار یې د وتلو غوښتنه نه وي کړې هغه دي تر هغو په دغه عذاب کي پاته وي تر څو چي زه د خپلي خوښي سره موافق د دوی په باره کي قضاوت کوم، نو به دغه کسان چي مور او پلار یې ځني راضي سي د دوږخ څخه را وایستل سي او دوی به سکاره ګرځېدلي وي نو به د حَیَوان د ولي اوبه پر دوی و بهول سي او پر دوی به غوښه، پوست او ورېښتان را شنه سي او جنت ته به داخل کړل سي﴾. 
(رواه فقیه ابو لیث في کتابه: عقوبة اهل الکبایر)

رسول الله( فرمايي: که څوک په داسي حال کي مړ سو چي مور او پلار ځني ناراضه وه هغه ته به د جنت بوی ور ونه رسیږي، د مور او پلار آزاري ته و وایه هر ښه کار چي کوې ثواب نه درکول کیږي﴾. (رواه فقیه ابو لیث في کتابه: عقوبة اهل الکبایر)
رسول الله( فرمايي: د الله( رضاء د مور او پلار په رضاء کي ده او نه رضائیت یې د مور او پلار په نه رضائیت کي دی﴾. (رواه فقیه ابو لیث في کتابه: عقوبة اهل الکبایر) والبزاز .

رسول الله( فرمايي: که چا مور او پلار آزار کړل د الله( او رسول الله( نافرماني یې وکړل﴾. (رواه فقیه ابو لیث في کتابه: عقوبة اهل الکبایر)

د مور او پلار آزاري چي په قبر کي کښېښوول سي قبر یې داسي کښېکاږي چي پښتۍ یې سره تیري سي، او هغه چي په جهنم کي تر ټولو سخت عذاب ورکول کیږي هغه درې نفره دي: د مور او پلار آزاري، زنا کوونکی، او مشرک بالله( .
یو د ښو او صالحو خلکو څخه وايي: یوه شپه په یوه هدیره کي رهي وم پر یوه قبر ورغلم چي د هغه څخه اور راوتی، ورته و درېدلم او ورته کتل مي چي قبر وچاودی د قبره څخه یو تور سړﺉ چي په لاس کي یې د اوسپني سوټی ؤ او یو خر را ووتی، دغه سړي به دغه خر پر سر په سوټي واهه او خره به نارې وهلې، بیا یې دغه خر د اور په ځنځیر کش کړی او په قبر یې ننه ایستی، دغه سړﺉ هم په قبر پسي ننوتی او قبر پر بند سو، زه په فکر او تعجب کي سوم څو پر یوه ښځه پېښ سوم، د هغې ښځي څخه مي د دغه سړي او خره په باره کي پوښتنه وکړل، ښځي را ته و ویل: دغه خر یو سړﺉ ؤ چي زنا یې کول او شراب یې څښل، خو مور به یې قهر او غضب پر کاوه ده به و مور ته ویل: (ریېږه لکه خر چي رییږي) داسي نارې وهه لکه خر چي نارې وهي،

کوم وخت چي دغه سړﺉ مړ سو الله( په قبر کي خر ځني جوړ کړی او اوس هره شپه دغه تور سړﺉ د ده د قبره څخه راوزي دﺉ وهي او د اور په ځنځیر یې را کشوي او په وهلو کي ورته وايي: اې خره! بیا یې بیرته قبر ته ننباسي او قبر پسي بند سي.

الله( دي موږ او تاسي د جهنم د عذابه څخه او د جبار د قهره څخه او د دوږخیانو د عمله څخه په خپل فضل او کرم سره وساتي. آمین یا ارحمَ الرّاحمین.
موږ هغه حدیث شریف بیاناوه چي رسول الله( فرمايي:

﴿و ثلاثَةٌ لاَ یَدخُلُونَ الجَنّةَ العاقّ لِوالِدَیهِ وَ المُدمِنُ عَلَی الخَمرِ وَ المَنّانُ بِما أعطْی﴾ (رواه النسائي)

یعني: درې ډلي دي چي و جنت ته نه داخلیږي، 

اول: هغه څوک چي مور یا پلار یې آزار کړي وي.

دوهم: هغه څوک چي د شرابو عملي وي.

درېیم: هغه څوک چي چا ته شئ ورکړي او بیا پر هغه چا منت او احسان ایږدي.

د مور او پلار د آزاري بیان خو مو تر یوې اندازې واورېدی اوس د حدیث شریف و دوهمي ډلي ته راسه چي هغه شرابي یا هغه څوک دی چي شراب څښي، نو په ویل سوي حدیث شریف کي دوهمه ډله چي و جنت ته نه داخلیږي هغه څوک دی چي شراب څښي، څرنګه چي نن ورځ زموږ په ځینو وطندارانو کي که په خارج کي دي که په داخل کي د شرابو څښل تر ډیري اندازې عام او عادي کار ګرځېدلی دی نو دا ښه او بهتره بولم چي د شرابو د څښلو او شرابيانو لږ څه هغه سزاوي بیان کړم کومي چي و ده ته د قیامت په ورځ ورکول کیږي او په دې دنیا کي هم د ده د ژوند او د ټولني د خرابۍ سبب ګرځي:
اول: هغه کسان چي د شرابو د څښلو عادت لري نسبت و نورو انسانانو ته په دوی کي د قسم قسم مرضو د نشرېدلو امکانات ډېر دي، کوم وخت چي د سګرېټ څکول د ځینو مرضو لکه د ستوني، د سږي، د اینې د مرضو سبب ګرځي د شرابو څښونکي تر هغو ډېر د خطرناکه مرضو سره مخامخ دي. 

دوهم: که یو شرابي انسان د یوې مریضۍ یا نورو حوادثو په سبب و اپرېشن یا ډاکټري عملیاتو ته ضرورت پیدا کړي نو علاج کونکی ډاکټر او د نشې ورکولو ډاکټر دواړه په تردد او تشویش کي وي، ځکه هغو ته دا معلومه ده چي د شراب څښلو په سبب د دوی د عملیاتو د کامیابۍ په مخ کي ډېر خنډونه سته.

درېیم: په هغه ملکو کي چي  شراب ډېر څښل کیږي لکه ایټالیا، فرانسه، انګلستان او داسي نور  ملکونه هلته په شرابیانو کي خاص مرضونه نشر دي چي ډېر یې د اینې مرضونه دي.

شراب سربېره پر دې چي د څښونکي دپاره مستقیم ضررونه لري د ټولني دپاره هم ډېر مهم او خطرناکه ضررونه په وجود راوړي، مثلاً کوم څوک چي شراب وڅښي او عقل د لاسه ورکړي او بیا موټر چلوي، دغه څوک یوازي دا نه چي خپل ځان په خطر کي اچوي بلکه ډېر دا امکانات سته چي یوه داسي حادثه دي په وجود راوړي چي د ټولني و نورو افرادو ته دي لوی لوی ځاني او مالي خطرونه پېښ کړي.

پر دې ټولو سربېره د شرابو څښل او د شرابو عملي کېدل و خپلو ملکو او وطنو ته لو اقتصادي ضربه ده، هغه پر مخ تللي ملکونه د دغه شرابیانو د علاج دپاره په ملیونو ملیونو ډالرونه مصرفوي او دوی وايي چي دغه د علاج کولو مصرفونه نسبت و هغه ته چي موږ د ټولني یو فعاله فرد د لاسه ورکوو او یو مهمل انسان ځني جوړیږي ډېر جزيي مصرف دی، په حقیقت کي دغه ملکونه دوه تاوانه کوي یو دا چي د شرابیانو په علاج کولو کي یې ښکاره مصرفونه کیږي، او بل د پردې تر شا هغه مادي ضرر و دوی ته متوجه دی چي په دغه مادي ټولنه کي دغه شرابي د ټولني یو معطل او بې ګټي یا بې انتاجه فرد وګرځېدی.

زما دغه خبري چي د شرابو صحي او اقتصادي ضررونه مي بیان کړل که څه هم د اسلامي عقیدې و خاوندانو ته متوجه دي خو خاصتاً دي هغه کسان ډېر ور ته متوجه سي چي دوی د اسلام او آخرت نه بلکه د بشریت او انسانیت غمخوره دي، ځان دي پوه کړي چي د شرابو په څښلو کي اول د څښونکي دپاره د ده د ځان، د ده د صحت او د ده د اقتصاد شخصي ضررونه پراته دي، دوهم د ټولني د افرادو ځاني او مالي ضررونه پکښي پراته دي، درېیم د دولت و عام اقتصاد ته لوی او قوي ضرر رسوي. 

خو اوس به د رسول الله( په مطهره احادیثو کي د شرابو هغه ضررونه او سزاوي بیان کړم کومي چي شرابي ته د قیامت په ورځ او آخرت کي پېښیږي. 
په هغه حدیث شریف کي چي ابو داود یې روایتوي رسول الله( فرمايي: 
« لَعَنَ اللَّهُ الْخَمْرَ وَشَارِبَهَا وَسَاقِيَهَا وَبَائِعَهَا وَمُبْتَاعَهَا وَعَاصِرَهَا وَمُعْتَصِرَهَا وَحَامِلَهَا وَالْمَحْمُولَةَ إِلَيْهِ ».

الله( پر شرابو او د شرابو پر څښونکي، پر ساقي، پر خرڅوونکي او رانیوونکي، پر جوړونکي او هغه څوک چي د ده دپاره جوړیږي، پر وړونکي او هغه څوک چي ده ته ور وړل کیږي لعنت ویلی دی. (رواه ابو داؤد) 

همدا رنګه په هغه حدیث کي چي امام احمد یې روایتوي رسول الله( فرمايي: 

پر شرابو، د هغو پر څښونکي، د هغو پر وېشونکي، د هغو پر خرڅوونکي، د هغو پر رانیوونکي، د هغو پر وړونکي، او پر هغه چا چي و هغه ته ور وړل کیږي، د هغو پر جوړونکي، او پر هغه چا چي د هغه دپاره جوړیږي، او د هغو د قیمت پر خوړونکي لعنت ویل سوی دی.

چي دغه ټول لس نفره سول، یعني د شرابو په کار ټول مشغول کسان د الله( د رحمت څخه لیري او شړل سوي دي، خو پخپله پر شرابو د لعنت ویلو څخه مقصد دا دی چي شراب نجس او چښل یې حرام دي او هغه نور نه نفره د الله( د رحمت څخه لیري او شړل سوي دي.

په هغه حدیث شریف کي چي امام ترمذي یې روایتوي وايي رسول الله( وفرمایل:
« مَنْ شَرِبَ الْخَمْرَ لَمْ يَقْبَلِ اللَّهُ لَهُ صَلاَةً أَرْبَعِينَ صَبَاحًا فَإِنْ تَابَ تَابَ اللَّهُ عَلَيْهِ فَإِنْ عَادَ لَمْ يَقْبَلِ اللَّهُ لَهُ صَلاَةً أَرْبَعِينَ صَبَاحًا فَإِنْ تَابَ تَابَ اللَّهُ عَلَيْهِ فَإِنْ عَادَ لَمْ يَقْبَلِ اللَّهُ لَهُ صَلاَةً أَرْبَعِينَ صَبَاحًا فَإِنْ تَابَ تَابَ اللَّهُ عَلَيْهِ فَإِنْ عَادَ الرَّابِعَةَ لَمْ يَقْبَلِ اللَّهُ لَهُ صَلاَةً أَرْبَعِينَ صَبَاحًا فَإِنْ تَابَ لَمْ يَتُبِ اللَّهُ عَلَيْهِ وَسَقَاهُ مِنْ نَهْرِ الْخَبَالِ ». قِيلَ يَا أَبَا عَبْدِ الرَّحْمَنِ وَمَا نَهْرُ الْخَبَالِ قَالَ نَهْرٌ مِنْ صَدِيدِ أَهْلِ النَّارِ. 
قَالَ أَبُو عِيسَى هَذَا حَدِيثٌ حَسَنٌ
یعني: که چا شراب وڅښل الله( د ده څخه څلوېښت ورځي لمونځ نه قبلوي او که یې توبه وکښل الله( به یې توبه قبوله کړي، که یې بیا شراب وڅښل الله( د ده څخه څلوېښت ورځي لمونځ نه قبلوي او که یې توبه وکښل الله( به یې توبه قبوله کړي، که یې بیا شراب وڅښل الله( د ده څخه څلوېښت ورځي لمونځ نه قبلوي او که یې توبه وکښل الله( به یې توبه قبوله کړي، که یې څلورم وار بیا شراب و څښل الله( د ده څخه څلوېښت ورځي لمونځ نه قبلوي او که یې توبه وکښل الله( یې توبه هم نه قبلوي او د خبال د ولې څخه به څښل په وکړي. یو چا د عبدالله بن عمر( څخه پوښتنه وکړه چي د خبال واله څه شي ده؟ ده و ویل: د دوږخیانو د نوو یا د زخمو د ژړو اوبو واله ده. 

رسول الله( فرمايي: د قیامت په ورځ به شراب چښونکی په داسي حال کي راسي چي مخ به یې تور وي، سترګي به یې داسي کږې وي چي یواځي سپین یې معلومیږي، ژبه به یې پر ځیګر را ځړیږي، ناړي به یې د وینو په رنګ یا شکل را بهیږي، خلک چي یې د قیامت په ورځ و ویني نفرت به ځني کوي، د شرابو وڅښونکي ته سلام مه ور اچوی چي مریض سي پوښتني ته یې مه ورځی چي مړ سي د جنازې لمونځ مه پر کوی، بېشکه شراب څښونکی د الله( په حضور کي داسي دی لکه د بتانو عبادت کونکی. (رواه فقیه ابو لیث في کتابه: عقوبة اهل الکبایر) 

سبحان الله! الله( د شرابو څښونکی داسي بولي لکه د بت عبادت کونکی، نو ځکه امام شوکاني( وايي: چي دغه د شرابي دپاره د شدید عذاب وعده ده او دا داسي تهدید دی چي تر هغه لوړ تهدید نسته، ځکه د بتانو عبادت هغه تر ټولو شدید کفر دی او د بت عبادت کونکی د هغه شدیدو کافرانو څخه دی، نو کوم وخت چي الله( د شرابو څښونکی د بت د عبادت کونکي سره برابروي په دې کي د پوهانو او هوښیارانو خلکو دپاره دا اشاره ده چي د شرابو و څښونکي ته ډېر سخت عذاب او شدیده جزا ورکوم.
رسول الله( فرمايي: 
« كُلُّ مُسْكِرٍ خَمْرٌ وَكُلُّ مُسْكِرٍ حَرَامٌ وَمَنْ شَرِبَ الْخَمْرَ فِى الدُّنْيَا فَمَاتَ وَهُوَ يُدْمِنُهَا لَمْ يَتُبْ لَمْ يَشْرَبْهَا فِى الآخِرَةِ ».(رواه مسلم)

یعني: هر نشه کونکی خمر دی او هر نشه کونکی شی حرام دی او که چا په دنیا کي شراب څښل او په داسي حال کي مړ سو چي دﺉ د شرابو عملي ؤ او توبه یې نه ځني وکړل دغه څوک به په آخرت کي د جنت شراب و نه څښي.
د دغه حدیث شریف څخه دوه مقصده اخستل کیږي،

اول: هر هغه شی چي شراب غوندي مستي او نشه راولي په هر نامه سره چي یاد کړل سي او د هر شي څخه چي جوړ کړل سي هغه حرام دی. 

دوهم: که څه هم د شرابو څښونکی په خپل نور عمل سره د جنت وړ او لایق وګرځي او جنت ته داخل هم سي خو په جنت کي به د جنت د شرابو څخه محرومه وي.
رسول الله( فرمايي: 

« مَا أسکَرَ کَثِيرُهُ فَقَلِيلُهُ حَرَامٌ». (رواه احمد و ابن ماجه والدار قطني)

یعني: هر هغه شی چي ډېر یې نشه راولي د هغه شي لږ هم حرام دی.

رسول الله( فرمايي:

« ثَلاثَةٌ لاَ يَجِدُونَ رِيحُ الجَنّةِ، وَ إنّ رِيحُهَا يُشَم مِن مَسِيرَةِ خَمسمِائةَ عامٍ: مُدمِنُ خَمرٍ، وَ عَاقُ وَالِدَيهِ، وَ الزّانِي إذا لَم يَتُب ». (رواه فقیه ابو لیث في کتابه: عقوبة اهل الکبائر)
یعني: درې ډلي دي چي د جنت بوی نه ور ورسیږي، حال دا چي د جنت بوی د پنځو سوو کالو د لاري د لیري والي پر اندازه بویول کیږي، که څوک د جنت څخه د پنځو سوو کلو د لاري پر اندازه لیري وي بیا هم د جنت بوی ور رسیږي، خو دغه درې ډلي به د جنت څخه دومره لیري وي چي د جنت بوی به هم ور و نه رسیږي، 

هغه درې ډلي کومي ډلي دي؟ رسول الله( یې راښيي او فرمايي: د شرابو عملي، د مور او پلار عاق او زنا کاره، دا په دې شرط چي دغه کسان د خپل عمله څخه توبه و نه کاږي.

رسول الله( فرمايي:

«يَخرُجُ شارِبُ الخَمرِ مِن قَبرِهِ أنتَن مِنَ الجِيفَةِ، وَ الکُوزُ مُعَلّقٌ فِي عُنُقِهِ، وَ القَدَحُ فِي يَدِهِ، وَ يُملأ بَينَ جلدِهِ وَ لَحمِهِ حَيّاتٌ وَ عَقارِبٌ، وَ يَلبَسُ نَعلَينِ مِن نارٍ يغلِي بِها دِماغَهُ، وَ يَکُونُ قَبرُهُ حُفرَةً مِن حُفَرِ النارِ، وَ يَکُونُ قَرِينُهُ فرعون و هامان». (رواه فقیه ابو لیث في کتابه: عقوبة اهل الکبائر)
یعني:شرابي انسان به د قبره څخه داسي راپورته کیږي چي تر هغه مردار سوي او پړسېدلي حیوان به هم بد بويه وي(هغه حیوان چي مردار سوی او پړ سېدلی وي او بیا شوړېدلی وي د شرابي به تر هغه هم بد بوی ځي) او د شرابو بوتل یا کوزه به یې هم په غاړه ځړیږي او د شرابو جام به یې په لاس کي وي، د بدن د پوست او غوښو منځ به یې په مارانو او لړمانو ډک وي او د اور چوټي به یې په پښو وي چي د هغو چوټو د ګرمۍ او حرارت څخه به یې د سر ماغزه ایشي او قبر به یې د اور د شېلو څخه یوه شېله وي او ملګري به یې فرعون او هامان وي.
وروڼو! د شرابو څښل په ټولو آسماني کتابو کي حرام او منعه دي، دا چي نن ورځ یهود یا نصارا وايي چي زموږ په دین کي شراب نه دي منعه دا هغه د دوی اړول سوی دین دی، دوی په خپلو مقدسو کتابو کي تغیر او تحریف راوستلی دی، اصلاً دوی د هغه خپل دین او خپل کتاب څخه منکر او بېزاره دي، چي د دغه خبري د اثبات دپاره یواځي دغه راتلونکی حدیث شریف نه بلکه د دوی د ځینو کنیسو رئیسانو هم د خپلو مقدسو کتابو په حواله شراب حرام بللي دي، مثلاً د سوریې د کنیسو رئیس (الأورثوذکس) د شرابو د حراموالي دپاره د دوی د مقدس کتاب څخه دلایل وړاندي کړي دي، او بیا وايي: د خبرو خلاصه دا ده چي ټول مسکرات یا نشه کونکي شیان په هر آسماني کتاب کي حرام بلل سوي دي او دا هم فرق نه کوي چي دغه مسکرات د انګورو څخه جوړ سوي وي یا دنورو موادو څخه لکه اوربشي، خرما، عسل، سیب او داسي نور. 

همدا رنګه د دوی په معتبره کتاب (العهد الجدید) کي بولس د إفس و خلکو ته لیکي: په شرابو سره خپل ځانونه مه نشه کوی ځکه په هغه کي بې حیايي ده، او داسي نور.

خو اوس په دغه باره کي د رسول الله( قول هم واوری!
رسول الله( فرمايي: د شرابو څښونکی به د قیامت په ورځ د خپله قبره څخه په داسي حال کي را پورته کیږي چي نس او پنډۍ به یې پړسېدلي وي، ژبه به یې پر ځیګر را ځړیږي، په نس کي به یې اور وي چي د ننه نس به یې خوري، دغه د نس اور به یې داسي لوړ آواز لري چي خلک به ځني بېریږي، لړمان به یې د پوست او غوښي په مابین کي پرله اوړي، د اور چوټي به یې په پښو وي چي د هغو څخه به یې د سر ماغزه ایشي او بیا به په اور کي د فرعون او هامان ملګری وي، که چا و شرابي ته یوه ګوله خواړه ورکړل الله( به د هغه پر بدن ماران او لړمان مسلط کړي، که چا د شرابي یو حاجت ور پوره کړی هغه د اسلام پر نړولو کومک وکړی، که چا و شرابي ته پور ورکړی هغه د یوه مومن پر وژلو کومک وکړی، که چا د شرابي سره ناسته ولاړه کول الله( به یې د قیامت په ورځ بېله حجت او بېله دلیله حشر کړي که چا شراب څښل د هغه سره د نکاح دوستي مه کوی، یعني څوک دي خپله قریبه د هغه په نکاح نه ورکوي، که شرابي مریض سو پوښتني ته یې مه ورځی، زما دي قسم په هغه ذات سره وي چي زه یې په حق سره نبي را لېږلی یم شراب نه دي څښلي بېله هغه چا چي په تورات، انجیل، زبور او فرقان کي ملعون وي او که چا شراب وڅښل پر ټولو هغه شیانو کافر سو چي الله( پر خپلو انبیاء( نازل کړي دي او شراب بېله کافره بل څوک حلال نه بولي، او بېشکه چي الله( په خپل عرش او جلال سره داسي قسم یاد کړی دی که چا په دنیا کي شراب وڅښل د قیامت په ورځ به یې داسي تږی کړم چي زړه به یې سوځل کیږي او ژبه به یې پر ځیګر پرته وي یا تر ځیګره را وتلې وي، او که چا زما دپاره د شرابو څښل پرېښوول(یعني یو څوک وايي زه په دې سبب شراب نه څښم چي الله( منعه کړي دي) 
د جنت په شرابو به یې زما تر عرش لاندي په معززه او مشرفه حضور کي اوبه کړم،او زما په هغه ذات سره قسم دی چي زه یې په حق سره نبي را لېږلی یم که چا شراب وڅښل الله( به د قیامت په ورځ ملایکو ته و فرمايي: دﺉ ونیسی، اویا زره ملکي به د ده و طرف ته په چابکي سره ورسي او کوښښ به کوي چي یوه تر هغه بلي دمخه سي او پړمخي به یې کشوي. (رواه فقیه ابو لیث في کتابه: عقوبة اهل الکبائر)

   د رسول الله( څخه روایت دی چي وې فرمایل: کوم وخت چي یو بنده په دې دنیا کي یو وار شراب وڅښي زړه یې تور سي، او که یې دوهم وار وڅښل ملک الموت ځني بېزاره سي، که یې درېیم وار وڅښل رسول الله( ځني بېزاره سي، که یې څلورم وار وڅښل حَفَظه یا د حفاظت ملایکې ځني بېزاره سي، که یې پنځم وار وڅښل جبریل( ځني بېزاره سي، که یې شپږم وار وڅښل اسرافیل( ځني بېزاره سي، که یې اووم وار وڅښل میکاییل( ځني بېزاره سي، که یې اتم وار وڅښل آسمانونه ځني بېزاره سي، که یې نهم وار وڅښل د آسمانو اوسېدونکي ځني بېزاره سي، که یې لسم وار وڅښل د جنت دروازې ورته وتړل سي، که یې یوولسم وار وڅښل د اور دروازې ورته خلاصي سي، که یې دوولسم وار وڅښل د عرش اخستونکي ملایکې ځني بېزاره سي، که یې دیارلسم وار وڅښل کرسي ځني بېزاره سي، که یې څوارلسم وار وڅښل عرش ځني بېزاره سي، که یې پنځلسم وار وڅښل جبّار(، ټوله ملایکې او ټول انبیاء( ځني بېزاره سي او بیا نو د نورو معذبینو او ګنهکارانو سره و جهنم ته د هلاک دپاره ولوېږي، او الله( د جهنم د اوره څخه یو جام یا کټوری د څښلو دپاره ورکړي چي د هغه جام د حرارته څخه یې سترګي را ولویږي او د مخ غوښي یې راتوی سي کوم وخت چي یې وڅښي کُلمې یې ټُک ټک سي او تر دُبره یې راووزي، د شرابو وڅښونکي ته دي وَیل وي، د شرابو وڅښونکي ته دي وَیل وي، د شرابو وڅښونکي ته دي وَیل وي، څونه او څنګه سخت عذابونه ورته ګوري». 

(رواه فقیه ابو لیث في کتابه: عقوبة اهل الکبائر) 

د اسماء بنت یزید( څخه روایت دی وايي ما د رسول الله( څخه واورېدل چي وې فرمایل: هر هغه څوک چي نس ته یې شراب ور ولوېږي تر اوو ورځو پوري یې الله( لمونځ نه قبلوي، که بیا د شرابو څښلو د ده عقل زایل کړی (یعني دونه یې وڅښل چي په نشه سو) الله( یې تر اوو ورځو پوري روژه نه قبلوي، که یې بیا دونه وڅښل چي په ځان او جهان نه پوهېدی، الله( یې تر څلویښتو ورځو پوري هیڅ ښه عمل نه قبلوي، او که د دغه څلوېښتو ورځو تر تېرېدلو د مخه مړ سو نو کافر مړ سو (یعني د کفر په حال کي مړ سو) او که یې توبه وکښل الله( یې توبه قبلوي، او که یې بل وار بیا د شرابو وڅښلو ته رجوع وکړه پر الله( دا حق دی چي طينةُ الخبال په وڅښي، یو چا و ویل یا رسول الله! طينةُ الخبال څه شي دی؟ رسول الله( وفرمایل: د دوږخیانو د زخمو ویني او نوونه». 
(رواه فقیه ابو لیث في کتابه: عقوبة اهل الکبائر) 

عبدالله بن مسعود( وايي: کوم وخت چي یو شرابي مړ سي تاسي یې ښخ کړی او وروسته یې قبر وشنی که مو ولیدی چي مخ یې د قبلې څخه نه دی اوښتی ما و وژنی، دا ځکه چي رسول الله( فرمايي: که یوه بنده څلور واره شراب وڅښل الله(  پر ده په غضب سي، او د ده نوم په سجین کي ولیکل سي، او الله( د ده څخه نه روژه نه لمونځ نه صدقه    قبلوي مګر دا چي توبه وکاږي، او که یې توبه ونه کښل نو د ده ځای اور دی او دغه اور ډېر بد ځای دی». (رواه فقیه ابو لیث في کتابه: عقوبة اهل الکبائر)
همدارنګه د رسول الله( څخه روایت دی چي وې فرمایل: زنا کاره او شرابیان به د قیامت په ورځ اور ته بوتلل سي کوم وخت چي دغه اور ته ور نژدې سي د اور دروازې به ورته خلاصي سي او پر دوږخ مقرره ملایکې به یې د اوسپني په ګروزانو یا چنګکانو استقبال وکړي، په دغه ګروزانو به یې وهي او په اور کي به یې هغه خپلو ځایو ته ور پوري وهي، د دغه زنا کاره او شرابي په بدن کي به داسي عضوَ یا اندام نه وي پاته چي پر هغه دي د دوږخ مار او لړم نه وي وهلی، او بیا به څلویښت کاله پر سر په دغه دوږخ کي کښته ځي بیا به یې هم پای ته نه وي رسېدلی، د هاخوا څخه به یې د اور لمبې بیرته د دغه طبقې و لوړي حصې ته را پورته کړي، دلته به یې بیا هغه پر اور مقرره ملایکې وهي او بیا به د اور پای ته ولویږي، هر وار چي د دوی پوست وسوځل سي الله( به نوی پوست پر پیدا کړي، دا د دې دپاره چي ډېر عذاب وڅکي یا حس کړي، بیا به دغه زنا کاره او شراب څښونکي ډېر شدید تږي سي نو به نارې وهي: واعطشاه اسقونا شربةً من الماء.  د تندي مړه سوو یو غُړپ اوبه راباندي وڅښی. نو دوی ته به د ایشوولو اوبو کټوریان راوړل سي چي دغه اوس به هم سره ایشي او پر له اوړي ، شرابي چي دغه کټوری ور پورته کړي د اوبو د حرارته څخه به یې د مخ غوښي پکښي را ولویږي، دغه اوبه چي یې خولې ته ورسي غاښونه به یې را ولوېږي، کوم وخت چي یې دغه ایشېدلي اوبه نس ته ورسیږي کُلمې به یې ور ټوټه ټوټه کړي او تر دُبُري به یې را ووزي، بیرته به داسي جوړ سي لکه هغه اول چي وو، او بیا به دغه عذابونه د سره شروع کیږي، دا د زنا کاره او شراب څښونکي عذاب دی». (رواه فقیه ابو لیث في کتابه: عقوبة اهل الکبائر)

رسول الله( فرمايي: د قیامت په ورځ به شراب څښونکی په داسي حال کي راسي چي د شرابو کوزه یا بوتل به یې په غاړه ځړيږي او طنبور به یې په لاس کي وي تر څو چي د اور پر لرګي د صلیب پر شکل وځړول سي او ناره کوونکی به ناري کړي دا فلانی د فلاني زوی دی او د ده د خولې څخه به داسي بد بوی راوزي چي د حشر د میدان ټول ولاړ انسانان به د دغه بوی د تکلیف څخه د خلاصېدلو غوښتنه کوي، بیا به ملایکې دﺉ پر مځکه وغورځوي او د صلیب څخه به یې خلاص کړي د دوږخ اور ته به یې بوزي، په دوږخ کي به زر کاله پاته سي او بیا به نارې وهي: وا عطشاه وا عطشاه! ډېر تږی یم ډېر تږی یم.

د الله( په امر به ډېره بد بویه خوله ورته را ولېږل سي، دﺉ به د دغه خولې د بد بويي څخه نارې وهي چي الْهي دغه خوله را څخه ایسته کړې خو خوله نه ځني ایسته کیږي، تر څو چي د اور لمبه پر راسي داسي یې وسوځي چي ایرې سي، بیرته د الله( په امر نوی د سره څخه خَلق او پیدا سي دﺉ را ولاړ سي خو لاسونه او پښې یې په زولنو تړلي وي او په دغه زولنو کي به پړمخي په ځنځیرانو په اور کي کشول کیږي او دﺉ بیا د تندي څخه فریاد کوي او نارې وهي د دغه تندي دپاره حمیم (د دوږخیانو اوبه) په وڅښل سي، بیا دﺉ د لوږي څخه فریاد کوي او نارې وهي، د دغه لوږي دپاره زقّوم په وخوړل سي چي په نس کي به یې ایشي،

(زقّوم د دوږخیانو خواړه دي)، 

(مالک یوه ملایکه ده چي د هغه ملایکو مشر او رئیس دی کومي چي پر دوږخ او د دوږخ پر اور او د دوږخیانو پر عذابو مقرره دي، ویل کیږي چي د دغه مالک ډېر لوی خلقت او لوی جسم دی، داسي بېرونکی شکل یې دی که چیري د دنیا و خلکو ته ځان ور ښکاره کړي ټول به د ده د شکل او صورت د بیري څخه مړه سي، آواز یې لکه هغه شدیده او زوروره تالنده، دغه مالک په جهنم کي د اور پر یوه عظیمه کُرسي ناست وي) د دغه مالک سره به د اور څخه جوړ سوي بوټونه یا چوټي ور سره وي د هغو څخه به یوه جوړه د دغه شرابي په پښو ور واغوندي چي د هغو بوټو د حرارت او ګرم والي څخه به د شرابي د سر ماغزه ایشي او تر غوږو به یې راوزي، د شرابي غاښونه به د سکروټو وي او د خولې څخه به یې د اور لمبې راوزي، او د نس کُلمې به یې پر پښو را لویږي، او بیا به شرابي د سکروټو په تابوت یا صندوق کي زر کاله واچول سي، عذاب یې اوږد دی او ځای یې تنګ دی، نوان به یې بهیږي د بدن رنګ به یې تغیر کړی وي او دﺉ به وايي: یا رب! اور مي غوښي وخوړلې،شرابي لره دي ویل وي که شکایت وکړي رحم نه پر کیږي که نارې و وهي جواب نه ورکول کیږي، شرابي به بیا د تندي څخه نارې وهي مالک به حمیم ایشولي اوبه ورکړي، کوم وخت چي دﺉ د دغه اوبو لوښی په لاس کي ونیسي د لاس ګوتي به یې ولویږي، چي و دغه اوبو ته وګوري سترګي او باړخوګان به یې ولویږي، زر کاله وروسته به د دغه تابوت څخه را وایستل سي او په سجین بندیخانه کي به واچول سي او د اور په ځنځیرانو به وتړل سي او په دغه بندیخانه کي به دونه لوی ماران او لړمان پر مسلط سي لکه اوښان، بیا به د دغه شرابي په پښو د اور زغره یا خول ور واغوندي او په بندو کي به یې اوسپني ور ټک وهي، په لاسو کي به یې وُلچکان او په غاړه کي به یې ځنځیران ور واچوي، بیا به د دغه بندیخانې څخه زر کاله وروسته را وایستل سي او د اور مقرره ملایکې به یې د وَیل وشېلې ته بوزي(وَیل د جهنم د شېلو څخه یوه داسي شېله ده چي د اور حرات او ګرمي یې تر نورو ټولو شېلو زیات دي او تر ټولو شېلو ژوره ده او تر ټولو شېلو ماران او لړمان پکښي ډېر دي) دغه د وَیل په شېله کي به زر کاله پاته سي، بیا به دغه شرابي و خپل رسول( ته نارې وهي: یا محمداه! یا محمداه! رسول الله( به دغه د ده نارې واوري نو به و وايي: یارب! د جهنم څخه زما د یوه امتي ږغ اورم، الله( به و فرمايي: دا ستا د امت څخه یو سړﺉ دی چي په دنیا کي یې شراب څښل او بېله توبې مړ سو، رسول الله( به 
و فرمايي: الْهي دغه سړﺉ زما د شفاعت څخه ووتی مګر دا چي ته عفوه ورته وکړې.

نو اې مسلمان وروره! د مخه تر دې چي مرګ درته راسي و خپل رب ته د خپلو ګنهو څخه توبه وکړه، د خپلو غلطیو او خپلو خطاوو څخه د رب( په دربار کي عذر وکړه او د مهربانه الله( څخه عفوه وغواړه.  (رواه فقیه ابو لیث في کتابه: عقوبة اهل الکبائر)

دا به لا هم درته و وایم: که د یو چا په زړه کي د قرآن مجید سل آیاته پراته وي یعني په یاد یې وي او دغه انسان پر هغه زړه شراب توی کړي یعني ويې څښي د قیامت په ورځ به د الله( په حضور دغه د قرآن مجید هر حرف د ده خصم او دښمن وي دعوه به ور سره کوي، او هر هغه څوک چي قرآن مجید یې دښمن وي هغه هلاک سو.

د عبدالعزیز بن احمد الدیریني څخه روایت دی، (دغه عبدالعزیز الدیریني د شافعي مذهب د لویو علماوو څخه دی چي ډېر تصنیفونه لري او د مشهورو زاهدانو څخه دی)
دغه عبدالعزیز وايي: یوه شپه و مسجد ته رهي وم ومي لیده چي څو ښځي په لار کي ناستي دي او ژاړي، ما ورته و ویل څه درته پېښه ده؟ دوی ویل زموږ په کور کي یو مریض دی موږ یې د شهادت د کلمو و ویلو ته رابولو او موږ یې په تکرار سره ورته وایو خو دﺉ کلمه نه وايي نو ته ورسه وې وینه ثواب به دي سي، وايي زه ورغلم او د لا اله الا الله کلمه مي ورته تلقینول ده نه ویل او نه یې قبلول، ما څو واره په تکرار سره کلمه ورته و ویل، ده سترګي خلاصي کړې او ویل: پر لا اله الا الله کافر یم او د اسلام څخه بري او بېزاره یم، په دغه وخت کي یې روح و وتی، زه د ده څخه را و وتم او ښځي مي د ده په حال خبري کړې، په قوم او کلي کي مي ږغ وکړی چي یا قوم پر دغه سړي د جنازې لمونځ مه کوی او مه یې د مسلمانانو په هدیره کي ښخوی ځکه دﺉ کافر مړ سو، خلکو د ده د کورنۍ څخه پوښتنه وکړه چي ده څه عمل کاوه؟ ښځو و ویل: موږ ته یې کومه ګناه نه ده را معلومه بېله دې څخه چي شراب یې څښل، نو د شراب څښلو په سبب د مرګ په وخت کي ایمان ځني یووړل سو.

نو اې ضعیف بنده! د مخه تر دې چي عظیم، رؤف او لطیف رب مقاطعه در سره وکړي د خپله درباره دي وشړي توبه وکاږه، تر څو چي روح دي په بدن کي وي پر توبه تلوار وکړه، ځکه اوس لا د توبه کوونکو دپاره د توبې دروازه خلاصه ده، وَیل او ناکامي دي هغه چا لره وي چي د رب( نافرماني یې وکړه او اوریې ځای سو.

د رسول الله( څخه روایت دی چي وې فرمایل: کوم وخت چي یو بنده توبه وکاږي ملایکې وآسمان ته پورته سي او وايي: اې زموږ ربه! ستا بنده فلانی د فلاني زوی د غفلت د خوب څخه راویښ سو ستا په حضور کي ژاړي او اوښکي تویوي، الله( و فرمايي: اې زما ملایکو! د ده د حسرت او پښېمانۍ د نَفَسُو د راتګ دپاره آسمانونه ښایسته کړی او د ده د توبې د قبلېدلو دپاره د توبې دروازې خلاصي کړی بېشکه چي توبه کونکی انسان زما په حضور تر مځکو او آسمانو عزتمن دی، او که دغه انسان پر خپله توبه ټینګ سو او په عبادت کي ودرېدی هغه کړي ګنهونه به یې په نېکیو ور بدل کړم.(رواه ابو لیث في کتابه: عقوبة اهل الکبائر)   او پړمخي به یې کشوي.و زر کاله به نارې ))            
موږ مخکي د قیامت یا د حساب د ورځي حالات بیانول او زموږ بحث تر هغه ځايه ورسېدی چي د رسول الله( په شفاعت سره د قیامت د ورځي حساب شروع سو، خو د قیامت د ورځي حساب تر یوه قانون لاندي کیږي چي دغه قانون شپږ مادې لري او دغه قانون ستا مخ ته د دې دپاره ایښوول کیږي چي تا ته خپل حقوق در معلوم سي او ته پوه سې چي ستا سره حساب د دغه قانون پر اساس کیږي.
 د حساب د قانون اوله ماده دا ده چي نن ورځ هیڅ ظلم نسته الله( فرمايي:  
﴿ ((((( (((((((( ((((((((( (((((( ((((((( ((((((( (((  ((((( (((((((( ((((((((( (((((( ((((( ((((((( (((﴾ 

یعني: هر هغه څوک چي د یوې ذرې پر اندازه د خیر عمل کوی د هغه عمل جزاء او بدله به و ویني او هر هغه څوک چي د یوې ذرې پر اندازه د شر عمل کوي د هغه سزا به و ویني.
او الله( فرمايي: 

﴿((((( (((((((( (((( ((((((((((((( ((( (((((( (((( ((((((( (((((( (((((((( (((((((((((((( ((((((((((( (((((((((( (((( ((((((((((( (((((((( ((((( ﴾ النساء: 124)

یعني: هر څوک چي د نارینه ؤ څخه وي که د ښځو څخه او دﺉ مومن وي چي د ښو عملو څخه ځيني کارونه وکړي نو دغه کسان به جنت ته داخل سي او پر دوی به د نقیر پر اندازه ظلم نه کیږي.

نقیر څه شي دی؟ نقیر هغه ډېر نري سپڼسي ته ویل کیږي چي د خرما د مندکي په نري چاک یا چاوده کي وي،کوم وخت چي خرما خلاصه کړې او مندکه یې را وباسې د دغه مندکي په چاک یا چاوده کي یو نرﺉ تناو دی دغه تناو ته نقیر ویل کیږي، نو د قیامت په ورځ د دغه نقیر پر اندازه هم ظلم نسته.

د حساب د قانون دوهمه ماده دا ده: چي هیڅوک د بل چا په ګناه نه نیول کیږي الله( د سورة فاطر په (18) نمبر آیات کي فرمايي:

﴿(((( (((((( ((((((((( (((((( (((((((( ( ﴾ 
یعني: او نه اخلي هیڅ ګناهکاره د بل چا د ګناه بار.

هیڅوک د بل په ګناه نه نیول کیږي که څه هم هغه ګنهکاره د چا پلار، ورور، مور یا خور وي، خو د دغه مادې څخه یو شی وتلی دی هغه دا که یو چا په دې دنیا کي بل څوک ګمراه کړی ؤ بده لار یې ور ښوولې وه د هغه ګناه هم د قیامت په ورځ د ده پر غاړه ده، الله( د سورة العنکبوت په (13) نمبر آیات کي فرمايي: 

﴿(((((((((((((( ((((((((((((( ((((((((((( (((( ((((((((((((( ( ﴾ 

ژباړه: خامخا به دغه کفار د خپلو ګنهو درانه بارونه بار کړي او نور درانه بارونه به هم د خپلو ګنهو د درنو بارو سره بار کړي.

یعني: د خپلو ځاني ګنهو درانه بارونه خو ور سره وه او د نورو هغو کسانو د ګنهو درانه بارونه به هم پر خپلو اوږو ور سره بار کړي کوم چي دوی ګمراه کړي او د لاري ایستلي وه، خو دا دا معنی نه لري چي هغه څوک چي ده ګمراه کړی ؤ هغه د ګناه څخه خلاص دی، هغه خو ګناهکاره دی او دغه ګمراه کونکی هم ور سره شریک دی، لکه په حدیث شریف کي چي راغلي دي: هر څوک چي په دنیا کي ناحقه وینه توی کړي د ده په ګناه کي د آدم( زوی قابل هم ور سره شریک دی ځکه هغه دغه د وژلو لار جوړه کړې ده.  

همدارنګه الله( د سورة النحل په (25) نمبر آیات کي فرمايي:  
﴿(((((((((((((( ((((((((((((( ((((((((( (((((( ((((((((((((( ( (((((( ((((((((( ((((((((( (((((((((((( (((((((( (((((( ﴾ النحل: 25) 

یعني: خلک یې د دې دپاره ګمراه کول چي د قیامت په ورځ د خپلو ګنهو پېټی پوره په شا واخلي او د هغو کسانو د ګنهو د پېټي څخه یې هم ور سره واخلي چي دوی هغه کسان په ناپوهي ګمراه کړي دي.

هغه پېغله یا ښځه چي د اول وار دپاره یې په ودو او ښادیو کي لڅ لباس واغوستی، یا هغه ښځه چي د اول وار دپاره یې په پارک یا د دریاب پر غاړه لنډه لمن واغوستل، هره ښځه چي د دې تقلید یا د دې پر قسم موډ او فېشن کوي د قیامت په ورځ دغه اوله ښځه د ټولو په ګنهو کي ور سره شریکه ده، څومره ګناه چي هغې لره سته، دې لره هم پر هغه اندازه ګناه لیکل کیږي. 
هغه څوک چي خپل ملګري د منشیاتو و استعمالولو یا نورو حرامو کارو ته ور بولي  نشې، فسق او فساد ته یې تشویقوي او هغه ملګري یې بیا دغه کارونه وکړي، هغو لره خو هغه خپله ګناه سته خو ده لره هم بېله دې څخه چي د هغو د ګناه څخه شئ لږ سي د هر یوه د ګناه پر اندازه ګناه لیکل کیږي.

رسول الله( فرمايي:

« مَنْ دَعَا إِلَى هُدًى كَانَ لَهُ مِنَ الأَجْرِ مِثْلُ أُجُورِ مَنْ تَبِعَهُ لاَ يَنْقُصُ ذَلِكَ مِنْ أُجُورِهِمْ شَيْئًا وَمَنْ دَعَا إِلَى ضَلاَلَةٍ كَانَ عَلَيْهِ مِنَ الإِثْمِ مِثْلُ آثَامِ مَنْ تَبِعَهُ لاَ يَنْقُصُ ذَلِكَ مِنْ آثَامِهِمْ شَيْئًا ». (رواه مسلم) 

یعني: که چا و سمي لاري ته بلنه وکړل ده لره د هر هغه چا پر اندازه ثواب سته چي د ده متابعت یې وکړی او د هغو د ثواب څخه هم شی نه کمیږي، او که چا و ګمراهۍ او بدي لاري ته بلنه وکړل پر ده د هر هغه چا پر اندازه ګناه سته چي د ده متابعت یې وکړی او د هغو د ګنهو څخه هم شی نه کمیږي.
د حساب د قانون درېیمه ماده دا ده: چي حساب په لیک او لیکلو سره کیږي نه د خولې په خبرو سره الله( د سورة الکهف په (49) نمبر آیات کي فرمايي: 
﴿(((((((( ((((((((((( ((((((( ((((((((((((((( ((((((((((( ((((( ((((( (((((((((((( (((((((((((((( ((((( (((((( ((((((((((( (( ((((((((( ((((((((( (((( ((((((((( (((( (((((((((( ( ((((((((((( ((( ((((((((( (((((((( ( (((( (((((((( (((((( ((((((( ((((﴾ الكهف: 49) 
یعني: او کښې به ښودل سي لیکل سوي عملنامې د خلکو په لاسو کي، نو به ته وینې ګنهکاران بېرېدونکي د هغه څه څخه چي په دغه عملنامو کي لیکلي دي، او ګنهکاران به وايي: اې زموږ هلاکه راسه د دې عملنامې څه حال دی (دا څنګه عملنامه ده) چي نه یې زموږ کوچنۍ ګناه پرې اېښې ده نه لویه ګناه مګر هغه یې حساب کړې ده، او هغه څه چي دوی په دنیا کي کړي دي که ښه وي که بد هغه به په خپل مخ کي حاضر و ویني، او ستا رب پر هیچا ظلم نه کوي.
داسي نه پېښیږي چي داسي ګناه دي لیکل سوې وي چي ده نه وي کړې، یا دي یې نیکي کړې وي او هغه دي نه وي لیکل سوې. 
بيا هم الله( د سورة الإسراء په (13) نمبر آیات کي فرمايي: 
﴿ (((((( (((((((( ((((((((((((( ((((((((((( ((( ((((((((( ( (((((((((( ((((( (((((( ((((((((((((( (((((((( ((((((((( ((((((((( (((( ﴾ الإسراء: 13) 

یعني: هر انسان لره موږ د ده عمل د ده سره د ده په غاړه کي لازم کړی دی، او د قیامت په ورځ به ده ته یو لیکل سوی کتاب را و باسو چي دﺉ به هغه کتاب غوړېدلی و ویني،   
﴿(((((((( ((((((((( (((((( (((((((((( (((((((((( (((((((( (((((((( (((( ﴾ الإسراء: 14) 
او ده ته به و ویل سي: دغه ستا کتاب (عملنامه) و وایه، نن ورځ دغه ستا ځان پر تا باندي حساب کونکی کافي دی. 

اوس نو ته د ځانه سره فکر وکړه چي ستا په کتاب یا عملنامه کي به څه لیکل سوي وي؟                                                                                  
د عمل له مکافاته غافل مه سه   (   له غنمو غنم کیږي له اوربشو نه اوربشه

د حساب د قانون څلورمه ماده داسي ده: چي د یوې نېکۍ لس چنده بدله او جزاء ورکول کیږي مګر د یوې بدۍ بدله او سزا یوه ده، سبحان الله! نېکي یوه په لس او بدي یوه په یوه الله( د سورة الانعام په (160) آیات کي فرمايي:

﴿ ((( (((((( (((((((((((((( ((((((( (((((( (((((((((((( ( ((((( (((((( (((((((((((((( (((( (((((((( (((( ((((((((( (((((( (( ((((((((((( ((((( ﴾ الأنعام: 160)
یعني: هر هغه څوک چي یوه نیکي راوړي نو ده ته به د هغې نېکۍ په مثل د لسو نېکیو بدله او جزاء ور کړل سي، او هر هغه څوک چي بدي راوړي نو ده ته سزا نه ورکول کیږي مګر په مثل او اندازه د هغې بدۍ او پر دوی به ظلم ونه کړل سي (چي یا دي یې ثواب لږ کړل سي یا دي یې عذاب زیات کړل سي)   

الْهي څونه مهربانه یې چي یوه نیکي په لسو نېکیو را حسابوې! 
یواځي دغه هم نه ده بلکه هلته نوري نېکۍ سته چي یوه په لسو نه ده بلکه یوه په اووه سوه ده لکه خیرات او صدقه.  
یا والله یواځي دغه هم نه ده هلته نوري نېکۍ سته چي یوه په اووه سوه نه ده بلکه د یوې نېکۍ بدله په بې مثله او بې حسابه نېکیو درکول کیږي لکه د روژې د میاشتي روژه.

د حساب د قانون پنځمه ماده داسي ده: چي د ځینو کسانو ګنهونه په نېکیو بدلیږي، سبحان الله! دا څونه خوږه او په زړه پوري ماده ده چي ګنهونه دي په نېکیو بدلیږي، خو دا ماده څنګه او د چا دپاره ده؟ دا د هغه چا دپاره ده چي پر تیرو ګنهو توبه وباسي او بیا تر توبې وروسته ښه کارونه او ښه عمل کوي، د مثال پر ډول: یو چا شل کاله ګنهونه او نافرماني کول خو بیا يې توبه وایستل او تر توبې وروسته یې عمل صالح او ښه کارونه کول، هغه د شلو کلو ګنهونه یې په نېکیو او حسناتو بدلیږي، ته فکر وکړه ستا د شلو دیرشو کلو ګنهونه ستا د ترازو د نېکیو په پله کي ایښودل کیږي، په دې شرط چي په رشتیا سره توبه وباسې او تر توبې وروسته ښه عمل کوې، رسول الله( فرمايي: یو انسان به د قیامت په ورځ راوستل سي الله( به ورته وفرمایي: خپله عملنامه دي و وایه، سړﺉ چي د عملنامې د ویلو په وخت کي پر خپله هره ګناه راسي د بیري او شرمه څخه به یې مخ توریږي د ده به دا خیال او ګمان سي چي هلاک او برباد سوم، الله( به ورته وفرمايي: آیا تا د دغو ګنهو څخه توبه نه وه کښلې؟(الله( یې ور په یادوي) سړﺉ وايي: هو یارب توبه مي ایستلې وه، الله( ورته فرمايي: آیا تا تر توبې وروسته ښه کارونه نه کول؟ سړﺉ وايي هو یارب کول مي، الله( به ورته و فرمايي: دوهم وار بیا خپله عمل نامه و وایه، سړﺉ چي دوهم وار عمل نامه وايي د هري ګناه پر ځای چي راسي هلته به د هغې ګناه پر اندازه نیکي لیکل سوې وي، سړﺉ به و ویني چي ټوله بدۍ یې په نېکیو بدلي سوي دي، سړﺉ به په فکر کي سي او د ځان سره به و وايي: کوم وخت چي حساب داسي دی، نو چي ګنهونه مي یو څه ډېروای ښه به وای، نو به و وايي: یارب! زه نور ګنهونه هم لرم چي هغه ملایکو نه دي لیکلي(سبحان الله! د قیامت په ورځ هم خلاف وايي) دلته نو رسول الله( داسي تبسم وکړی چي مبارک غاښونه یې ښکاره سول.
دغه پنځمه ماده څونه ښایسته او په زړه پوري ماده ده، ته نه ګورې چي ستا رب تا څونه خوښ لري، الله( غواړي چي تا ته بخښنه وکي فقط توبه وباسه او ښه کارونه شروع کړه پخواني ټول ګنهونه دي په نېکیو بدلیږي، که ته هغه څوک یې چي شل کاله دي مور او پلار آزار کړي دي، بس دغه اوس یوه هدیه در سره واخله او ورسه لاسونه یې ور مچ کړه او عفوه ځني وغواړه او بیا یې مه آزاروه، هغه د شلو کالو آزارونه دي په نېکیو بدلیږي.

وروره او خوري! په هره ګناه چي اخته او مبتلا یې دغه اوس توبه ځني وکاږه او په ښه عمل شروع وکړه تېر ګنهونه به دي ټول نېکۍ او حسنات سي، خو توبه به د نن څخه و سبا ته نه پرېږدې، ځکه دا نه ده معلومه چي د سبا لمر به درباندي را وخیژي که یا؟
د حساب د قانون شپږمه ماده چي سخته او آخیره ماده ده شاهدي او شاهدان دي، اول شاهد ملایکې دي، الله( د سورة ق په (18) نمبر آیات کي فرمايي: 
﴿((( (((((((( ((( (((((( (((( (((((((( ((((((( ((((((( (((( ﴾ ق: 18)  
یعني: بنده هیڅ خبره نه وايي هیڅ شی تر خوله نه راباسي مګر دوه ساتونکي له ده سره حاضر او تیار وي چي ژر یې ولیکي. (چي هغه لیکونکي دوې ملایکې دي)
حتْی د سترګو اشاره یا چشمک، د پسخند تبسم او د سترګو کاږه کتل لیکي.

دوهم شاهد پر هر امت د هغه امت نبي او رسول دی، خو پر موږ او تاسي رسول الله( شاهد دی لکه څرنګه چي الله( د سورة النساء په (41) نمبر آیات کي فرمايي:

﴿(((((((( ((((( ((((((( ((( ((((( (((((( ((((((((( ((((((((( (((( (((((( (((((((((( (((((((( ((((﴾ النساء:41)    
یعني: نو په هغه وخت کي به څنګه حال وي چي موږ د هر امت څخه یو شاهد د دوی د انبیاوو څخه راولو، او موږ تا پر دغه محمدي امت باندي شاهد راولو.
ته فکر وکړه چي رسول الله( پر تا شاهدي آداء کوي، آیا رسول الله( ته د سهار په لمانځه امر کړی یې که یا؟ آیا رسول الله( د حرامو څخه د سترګو په پټولو امر کړی یې که یا؟ ته فکر وکړه چي رسول الله( درته وايي: آیا ما ته نه وي خبر کړي؟ ما دغسي او دغسي نه وه درته ویلي؟ آیا زما قولونه علماوو نه وه در رسولي؟ ستا جواب به څه وي؟
درېیم شاهد مځکه ده، مځکه به وايي: یا رب دغه انسان پر ما دغسي او دغسي کول، وروڼو! دغه مځکه چي موږ او تاسي پر اوسیږو دغه مځکه زموږ پر عملو شاهدي آداء کوي ستا د کوره څخه تر مسجده پوري چي څونه لار ده دغه ټوله لار ستا دپاره شاهدی آداء کوي، که حج یا عمرې ته ولاړ سې ته فکر وکړه دغه ټوله مسافه پر تا شاهدي آداء کوي او هر ځای چي دي تلبیه ویلې وي د هغې منطقې هره ذره رېګ او هره ډبره، هره خاشه او هره درخته د قیامت په ورځ ستا دپاره شاهدي آداء کوي، د اصحاب کرامو دا خوښه وه چي پر ډیرو ځایو د دې دپاره سجده وکړي چي د قیامت په ورځ هغه ځایونه د دوی دپاره شاهدي آداء کړي.

وروڼو! هغه ځایونه لږ کړی چي ستاسي په ضرر شاهدي آداء کوي او هغه ځایونه ډېر کړی چي ستاسي په ګټه شاهدي آداء کوي، پام کوه چي د ګناه دپاره سفر ونکې، د دغه جملې په معنْی پوهېږې؟ دا چي ته یوازي یا د ملګرو سره د ګناه کولو دپاره اروپا یا امریکا ته ځې یا د یوه ښاره څخه بل ښار ته ځې دغه ټوله لار چي هر څو سوه یا هر څو زره کیلو متره ده د قیامت په ورځ پر تا او ستا پر ګناه کولو شاهدي آداء کوي.

آخرنی شاهد یو ډېر عجیب شاهد دی، هلته د قیامت په ورځ ځیني داسي کسان پیدا کیږي کوم وخت چي دا حس او احساس کړي چي زه خو ګنهکاره یم او اوس اور ته ځم نو وايي یارب! زه د ملایکو شاهدي نه قبلوم حتْی د هیچا شاهدي نه قبلوم، بېله خپله ځانه څخه څه چي زه وایم هغه صحي دي، الله( و فرمايي: هو، ستا شاهدي صحي ده، نو یې خوله د خبرو کولو څخه بنده سي او د بدن اندامونه یې خبري کوي ټول اعضاء یا اندامونه یې هغه عملونه بیانوي چي دوی کړي دي یا ده په کول، مثلاً لاسونه، پښې، سترګي، غوږونه د بدن پوست او نور ټول اندامونه خبري کوي او خپل کړي عملونه بیانوي، الله( مو دي د دغه خجالت او رسوايي څخه وساتي، الله ( د سورة یْس په (65) نمبر آیات کي فرمايي: 

﴿(((((((((( (((((((( (((((( ((((((((((((( ((((((((((((((( ((((((((((( (((((((((( ((((((((((( ((((( (((((((( ((((((((((( ((((﴾ 

 يْس:  65)    
یعني: نن ورځ به د دوی پر خولو مهر و وهو او زموږ سره به د دوی لاسونه خبري وکي او د دوی پښې به پر هغه کارو شاهدي ورکړي چي دوی په دنیا کي کول.   
او الله( د سورة فصلت په (22,21,20,19) نمبر آیاتو کي فرمايي:

﴿(((((((( (((((((( (((((((((( (((( ((((( (((((((( (((((( (((((((((( (((( ﴾ 
اې محمده!( هغه ورځ یاده کړه چي د الله( دښمنان د دوږخ اور ته را ټول کړل سي پس دوی به ډلي ډلي کړل سي. 

یعني:د هر قسم مجرمانو ډلي به جلا جلا د خپلو ملګرو په انتظار کي جهنم ته نژدې و درول سي، بیا چي ټول سره یو ځای سي نو به دوږخ ته رهي کړل سي.     
﴿(((((( ((((( ((( (((((((((( (((((( (((((((((( (((((((((( ((((((((((((((( (((((((((((( ((((( (((((((( ((((((((((( ((((﴾ 

تر هغو پوري چي راسي دوی دغه اورته، پر دوی به غوږونه د دوی او سترګي د دوی، پوستکي او نور اعضاء د دوی پر هغو کارو شاهدي ورکړي چي دوی په دنیا کي کول.   
﴿(((((((((( ((((((((((((( (((( ((((((((( (((((((((﴾ 

او کفار به په تعجب سره خپلو پوستکو او اندامو ته و وايي: تاسي ولي پر موږ شاهدي آداء کړل. موږ چي هر چه دعوه کول هغه مو ستاسي په ګټه او ستاسي دپاره کول. 

﴿((((((((( (((((((((( (((( (((((((( ((((((( (((( (((((( (((((( (((((((((( (((((( (((((( (((((((((( ((((((((((( ((((﴾
دغه پوست او اندامونه به دوی ته و وايي: موږ په خپله خبري نه دي کړي بلکه هغه الله خبري راباندي وکړې چي په هر شي یې خبري کړي دي، حال دا چي اول وار هم دغه الله(  پیدا کړي یاست او بیرته هم و دغه الله( ته د جزاء دپاره رجوع کونکي یاست. 

هغه لوی ذات چي ژبي ته یې د خبرو کولو قدرت او قوت ورکړی دی آیا لاسو او پښو او د بدن نورو اندامو ته دغه قدرت نه سي ورکولای؟ بلکه خامخا یې ورکولای سي.

﴿ ((((( ((((((( ((((((((((((( ((( (((((((( (((((((((( (((((((((( (((( ((((((((((((( (((( ((((((((((( ﴾
او تاسي د دغه ګنهو د کولو په وخت کي داسي نه واست چي دغه ګنهونه به مو د دې بیري څخه پټول چي پر تاسي به ستاسي غوږونه شاهدي آداء کړي او نه به ستاسي سترګي او نه به ستاسي پوستکي شاهدي درباندي آداء کړي.
یعني: د نورو څخه مو په پټه ګناه کول او د دې څخه نه واست خبر چي ستاسي لاسونه او پښې او نور اندامونه به ستاسي هغه پټ عملونه ښکاره او بیان کړي.
﴿(((((((( ((((((((( (((( (((( (( (((((((( (((((((( (((((( ((((((((((( (((( ﴾ 
مګر تاسي به دا  ګمان کاوه چي الله( په ډیرو هغه کارو نه دی خبر چي تاسي به کول.
یعني ستاسي د کړو وړو څخه داسي معلومېدل چي تاسي د الله( پر عالم والي ایمان نه درلود او داسي مو بلل چي هر څه چي زموږ زړه غواړي هغسي باید وکړو، نه مو څوک ویني او نه څوک را پسي ګرځي.
او اوس حساب شروع کیږي، الله( فرمايي: 

﴿(((((((( (((((( (((((((((((( ((((( ((((( (((( ﴾ الفجر22)
یعني: د محشر میدان، د حساب او کتاب میدان ته به ستا رب راسي او رابه سي ملایکې صف صف، قطار قطار.
وروڼو! د الله( راتګ داسي راتګ دی چي د ده( د شانه سره ښايي موږ نه په پوهیږو او نه یې د کوم شي سره مشابه کولای سو (لیسَ  کمثلِهِ شیئٌ) الله( خالق دی او موږ مخلوق یو، مخلوق هیڅکله د خپل خالق په باره کي فکر نه سي کولای او نه باید فکر وکړي، خو ته فقط دغه وخت او دغه حالت وسنجوه، ټول انسانان او پېرانان چپ او ساکت ولاړ دي رب( د خپل قهر او جبروت په تجلّْی سره بلا کیفه د حشر ومیدان ته حاضریږي ته فکر وکړه (اوس دي څه حال دی چي فقط دغه خبري درته کیږي او هلته چي د رشتیا پر میدان په بېره او وارخطايي کي ولاړ یې څه حال به دي وي؟)
دا دی د یوه یوه نفر حساب په یوه ږغ یا یوه ناره سره شروع کیږي: 

ږغ وسي: فلانئ د فلاني زوی دي د جبّار( و حضور ته د خپل عمل د وړاندی کولو دپاره را د مخه سي! ملایکې راسي او تا مسکین تر اوږو ونیسي ته دي خپل حال په فکر کي در وګرځوه اوس د الله( و حضور ته ور وستل کېږې، رسو الله( فرمايي:

﴿ مَا مِنکُم مِن أحدٍ  إلاّ وَ سَیَخلُو بِرَبِّهِ کَما یَخلُو الرّجُلُ بِالقَمَرِ فی الصَحراء﴾. 

ستاسي څخه داسي څوک نسته مګر د خپله ربه سره به یوازي سي، لکه یو سړﺉ چي په دښت او صحراء کي د سپوږمۍ سره یوازي کیږي. 
ته فکر وکړه هغه څوک چي د سپوږمۍ په شپه یوازي په دښت کي رهي وي دﺉ او سپوږمۍ څنګه سره تنها وي، همدارنګه به ته یوازي د الله( په حضور د حساب ورکولو دپاره درېږې.  
 او په هغه حدیث شریف کي چي امام مسلم یې روایتوي رسول الله( فرمايي: 

﴿ مَا مِنکُم مِن أحدٍ  إلاّ سَیُکَلِّمُهُ اللهُ لَیسَ بَینَهُ وَ بَینَهُ تُرجُمانٌ فَیَنظُرُ أیمَنَ مِنهُ فَلا یَرْی إلاّ مَا قَدّمَ وَ یَنظُرُ أشأمَ مِنهُ فَلا یرْی إلاّ مَا قَدّمَ وَ یَنظُرُ بَینَ یَدَیهِ فَلا یرْی إلاّ النّارَ  تِلقَاءَ وَجهِهِ ...﴾ 
یعني: ستاسي څخه یو هم داسي نسته چي د هغه سره دي الله( په داسي حال کي خبري و نکړي چي د ده او د ده د رب( په مینځ کي به ترجمان نه وي، دغه څوک چي راسته طرف ته وګوري بل څه به نه ویني بېله هغه څه چی ده د مخه رالېږلي وه یعني:(خپل عمل) چي چپه طرف ته وګوري بل څه به نه ویني بېله خپله عمله، او چی مخ ته وګوري بل څه به نه ویني بېله اوره چي ده ته به مخامخ وي...) 

ته او ستا رب به یاست او په لاس کي به دي خپله عمل نامه وي، د دغه درېدلو په باره کي فکر وکړه په دغه وخت کي به دی څه حال وي؟ ځیني کسان د قیامت په ورځ د الله( حضور ته د هغه بندي پر ډول ورځي چي تښتېدلی وي او بیا یې پولیس ونیسي، او ځیني کسان د قیامت په ورځ د الله( و حضور ته په هغه شوق سره ورځی لکه د ډېر عمر مسافر چي خپلي کورنۍ ته ور رهي وي، ته فکر وکړه چي ته به د کومو کسانو څخه یې؟ 
هو هلته داسي کسان سته کوم وخت چي د ده په نامه ناري کړل سي: فلانی د فلاني زوی، دﺉ په ځغستا ور ځغلي غواړي چي د الله( په حضور کي ودریږي او و وايي: یا رب! زه دغه یم زه هغه څوک یم چي په دنیا کي مي ستا عبادت کاوه، او ځیني بیا داسي کسان دي چي د خپل نامه په اورېدلو سره په رېږدېدلو سي او ملایکې یې په کشولو سره کشوي، خو دﺉ و ملایکو ته وايي: اې ملایکو! ما و جهنم ته بوزی خو د الله( په حضور کي مي مه دروی، حضرت علي بن ابي طالب( وايي: ما ته داسي کسان را معلوم دي چي د شرمه څخه به یې د مخانو غوښي توییږي او دوی به خپل بد عملونه پر الله( عرضوي.

اوس ته د الله( په حضور کی ولاړ یې او هغه( پوښتني درڅخه کوي، ته دغه صحنه په خپل فکر کي در وګرځوه او اوس ځان هلته فرض کړه چي ستا رب(  په عتاب او سرزنش سره در ته وايي: فلانیه! آیا دغه زما سره مخامخ کېدل دي سپک بلل؟ آیا زه و تا ته سپک وم؟ آیا تا پر ما جرئت درلودی او د خلکو د سترګو څخه پټېدې؟ اې فلانیه! تا څنګه فلانۍ ګناه کول آیا ما و تا ته ښځه نه وه درکړې؟ آیا ما رزق نه ؤ درکړی؟ آیا ما ستا مخ نه ؤ ښایسته کړی؟ آیا ما ستا بدن نه ؤ قوي کړی؟ آیا ما مال نه ؤ درکړی؟ ته څه شي پر ما دلاوره کړی وې؟ آیا تا زما په حضور کي درېدل هېر کړي وه؟ آیا ته هغه نه یې چي خلکو ته دي ځان ښه ښکاره کاوه او ما ته دي بد عمل راوړی؟ آیا ته هغه نه یې چي د خلکو د سترګو څخه دي ځان پټاوه او زما په ښکاره دي ګناه کول؟ آیا ته هغه نه یې که به چا پر ګناه ولیدې زړه به دي دربېدی او زما د کتلو څخه دي زړه نه دربېدی؟ آیا زه ستا پر سترګو څارونکی نه وم او تا به په هغو سره و حرامو ته کتل؟ آیا زه ستا د پښو څارونکی نه وم او ته به پر هغو 
و حرامو ته تلې؟ ته څه شي پر ما دلاوره کړی وې؟ اوس نو که ته العیاذ بالله ګناهکاره وې الله( در ته و فرمايي: عملنامه دي و وایه زما بنده! ته خپله هغه عملنامه وايې چي هلته ګناه پسله ګناه لیکلې وي، د شرمه څخه دي د مخ غوښي راتوییږي او د مخ څخه دي ویني را بهیږي او الله( په غضب سره درته وايي: زما بنده زه هیڅکله ستا څخه نه راضي کېږم ته ما ته د ګنهو سره راغلی یې، اې ملایکو! دغه انسان ونیسی زه پر ده په قهر یم هیڅکله نه ځني نه راضي کېږم.په دغه وخت کي لس زره ملایکې درباندي راټولي سي او هره یوه غواړي چي جهنم ته دي وغورځوي او دوی وايي: دا یو بنده دی چي الله( پر ده په قهر سوی دی او دﺉ ملعون دی، همدارنګه ټول بشریت درته ګوري او دوی وايي: دا یو بنده دی چي الله( پر ده په قهر سوی دی او دﺉ ملعون دی.

اې ګنهکاره بنده که د خپلو ګنهو څخه توبه ونه باسې دغه حال به دي وي العیاذ بالله.

او اوس راسی چي د دغه بحث خاتمه په یوه خواږه او په زړه پوري حالت سره وکړو چي هغه زموږ او ستاسي حال دی انشاءالله تعالْی.

که چیري ته مومن مسلمان وې الله( به درته و وايي: زما بنده رانژدې سه (دا هغه د عمل عرضول دي) الله( به دي په خپل نور کی پټ کړي او پر تا به پرده وځړول سي چي څوک دي خبري وا نه وري(الله( نه غواړي چي رسوا دي کړي) نو به درته و وايي: هغه فلانۍ ګناه دي په یاد ده؟ هغه فلانۍ ګناه دي په یاد ده؟ هغه فلانۍ ګناه دي په یاد ده؟ د دغه بنده به دا خیال او ګمان سي چي دﺉ هلاک سو مګر الله( به ور ته و فرمايي: دغه ګنهونه مي دي په دنیا کي در پټ کړي وه او نن ورځ یې دربخښم ورځه زه ستا څخه راضي یم او زما جنت ته ور ننوزه.

وصلی الله تعالْی علْی خیر خلقه محمدٍ و آله و اصحابه و اهل بیته اجمعین.

والسلام علیکم ورحمة الله وبرکاته

